
BAB SATU

PENGENALAN

1.0 Pendahuluan

Ketamadunan sesebuah negara seperti Malaysia bukan sahaja bergantung kepada
kepelbagaian masyarakat atau kepelbagaian etnik dan agama semata-mata. Umum
mengetahui bahawa Malaysia merupakan sebuah negara yang juga terkenal dengan
warisan ketamadunan yang ditinggalkan oleh generasi nenek moyang mereka yang
pelbagai. Kepelbagaian warisan ketamadunan menjadi intipati kepada perkembangan
sejarah negara sejak dahulu hingga kini. Ini secara umumnya, tidak dapat tidak
merupakan asas pegangan kepada tingginya nilai ketamadunan sesebuah negara dan
bangsa. Bermula dari Kedah Tua, Gangga Negara, Gangga Ayu, Chih Tu, Pan Pan
hinggalah kepada kemerdekaan 1957 dan penubuhan Malaysia 1963 telah banyak

elemen ketamadunan diwarisi negara ini.

Sebagaimana negara Malaysia, negeri-negeri yang membina persekutuan Malaysia
juga tidak ketinggalan mewarisi elemen-elemen ketamadunan yang terhasil dari
proses perkembangan sejarah manusia itu sendiri. Dari Renaissance, Enlightentment,
Penerokaan dan Penjelajahan hinggalah kepada kolonialisme dan Revolusi
Perindustrian, tamadun dan sejarah telah merubah wajah negeri, wilayah atau negara.
Begitulah negara ini yang menerima kesan penjajahan dan juga penghijrahan
sehingga berubahnya lanskap wajah asal negeri-negeri Melayu yang dominan.
Melaka, Pulau Pinang, Perak, Selangor, Negeri Sembilan dan Pahang telah menerima
arus kehadiran penjajahan, imigran dan dominasi kuasa asing secara terus. Setelah itu

Kedah, Perlis, Kelantan, Terengganu dan Johor menerima kesan seterusnya.



Gambar 1.1

Peta Negeri Perak (Pejabat Tanah dan Daerah Taiping)

Salah sebuah daerah yang lahir dari kesan proses perkembangan sejarah ini ialah
Taiping di negeri Perak. Taiping bandar yang lahir hasil proses campur tangan
British dalam hal ehwal negeri Melayu merupakan gambaran kewujudan pengaruh
asing ke atas sesebuah wilayah hingga mewujudkan satu elemen ketamadunan yang
berbeza dari tamadun asal. Kehadiran bijih timah membawa kepada kehadiran
imigran Cina dan seterusnya bermulalah peranan British secara meluas di Tanah

Melayu. Taiping adalah gambaran sebuah bandar penting terutamanya dari aspek



perkembangan urbanisasi melalui kewujudan monumen dan bangunan bersejarah.
Kewujudan monumen dan bangunan sejarah ini digunakan sebagai elemen-elemen
untuk mentafsirkan gambaran lahirnya Taiping sebagai perbandaran moden pada

peringkat awal kehadiran kuasa kolonial British.

Justeru, pelbagai kaedah dan pendekatan perlu diambil untuk memelihara dan
memulihara warisan sejarah yang ada dengan mengumpul fakta dan bukti serta
melipatgandakan usaha agar bahan-bahan sejarah yang ditemui dan sedia ada pada
masa Kini tidak dilupakan asal-usul proses perkembangan sejarah negara. Monumen
dan bangunan-bangunan bersejarah yang sedia ada dan masih utuh sepertimana yang
ada di Taiping perlu diberi perhatian dan dilakukan usaha pemuliharaan dengan
penambahbaikan dari pelbagai aspek agar kelestarian dan kelangsungannya kekal

terutamanya dalam memartabatkan peradaban warisan negara Malaysia.

1.1 Pernyataan Masalah

Dewasa Kini, konservasi di Malaysia mula diberi perhatian oleh pelbagai pihak
dengan satu dimensi baharu atau overview tentang konservasi ini. Kewujudan
monumen dan bangunan tinggalan penjajah dan hasil generasi yang terdahulu
merancakkan lagi kemunculan konservasi ini. Ini adalah bertepatan dengan
peruntukan yang terkandung dalam Akta Warisan Kebangsaan 2005 (AWK) yang
telah diwartakan pada 31 Disember 2005 serta dikuatkuasa bermula 1 Mac 2006.
Selain AWK peruntukan dalam Akta Benda Purba, 1976 (Akta 168) yang turut
digunapakai sebagai memartabatkan warisan Negara. Akta Treasure Trove Act, 1957
(Act 542) yang menyentuh perihal berkaitan dengan harta karun pula diletakkan di

bawah bidang kuasa Kerajaan Negeri. Sidang Parlimen Januari 2005, Jadual



Kesembilan Perlembagaan Persekutuan telah dipinda dalam Senarai Bersama
(Concurrent List). Pemuliharaan warisan ini diletakkan di bawah bidang kuasa
perundangan Kerajaan Negeri dan Kerajaan Persekutuan, dengan kuasa diberikan
kepada kedua-dua kuasa tampuk kerajaan serta seluruh untuk memelihara,
melindungi, memperkembang dan menjaga warisan kebangsaan. Kementerian
Kebudayaan, Kesenian dan Warisan Malaysia (KEKWA) pada 27 Mac 2004 telah
mewartakan Akta Warisan Kebangsaan yang terkandung Warisan Budaya (Cultural
Heritage). Warisan ini dibahagikan kepada dua jenis iaitu warisan ketara (tangible
heritage) dan warisan tidak ketara (intangible heritage), Warisan Semula Jadi
(Natural Heritage), serta Warisan Budaya Bawah Air (Underwater Cultural Heritage)

(Jabatan Warisan Negara, 2008).

Peruntukan bagi pemuliharaan dan pemeliharaan warisan kebangsaan, warisan
semulajadi, warisan kebudayaan ketara dan tidak ketara, warisan kebudayaan di
bawah air dan harta karun serta perkara yang berkaitan dikuatkuasakan melalui Akta
Warisan Kebangsaan 2005 [Akta 645]. Akta 645 diluluskan oleh Parlimen pada 7
Disember 2005 dan diperkenan oleh Yang di-Pertuan Agong pada 31 Disember
2005. Akta ini telah berkuat kuasa pada 1 Mac 2006 dengan memansuhkan dua (2)
Akta terdahulu, iaitu Akta Benda Purba 1976 dan Akta Harta Karun 1957. Akta 645
mengandungi 17 bahagian yang terdiri daripada 126 seksyen berkaitan pemuliharaan
dan pemeliharaan warisan. Akta 645 memperuntukkan kuasa kepada Menteri untuk
menggubal dasar berkaitan pemuliharaan dan pemeliharaan warisan, pelantikan
Pesuruhjaya Warisan, Ahli Majlis dan Pegawai Penguatkuasa serta pelantikan
pegawai bagi membantu Pesuruhjaya Warisan dan Ahli Majlis Warisan Kebangsaan

menjalankan fungsi dan tanggungjawab seperti yang digariskan oleh Akta.



Sehubungan itu, segala perkara berkaitan pemuliharaan dan pemeliharaan warisan

adalah tertakluk kepada Akta 645.

Selain itu, bangunan-bangunan bersejarah memainkan peranan penting dalam
kemajuan pelancongan negara. Perkembangan di Mesir dan Britain telah
menunjukkan bagaimana tapak-tapak, dapatan-dapatan, bahan-bahan dan bangunan-
bangunan bersejarah yang dibangunkan telah memberikan impak yang besar dalam
sektor pelancongan di negara tersebut. Kota dan istana lama telah dipelihara dan
dipulihara tanpa mengubah struktur asal telah menjadikan negara kuasa besar ini
dikenali seantero dunia bukan sahaja dari segi populariti dalam bidang teknologi dan
peradaban moden tetapi mengekalkan warisan negara tersebut. Manakala
peninggalan Tamadun Mesopotomia Mesir pula diberi penjenaman semula dengan
bentuk piramid-piramid dan Sphinx telah dibina semula tanpa mengubah struktur
asalnya turut sama menyumbang kepada kepesatan pelancongan negara yang
terkenal dengan sinonim negara dikaitkan Firaun dan sudah semestinya menyumbang

kepada pendapatan negara dari aspek pelancongan (Zulhilmi, 2014).

Monumen dan bangunan bersejarah sepertimana yang wujud di Taiping bukan sahaja
hasil peninggalan penjajah tetapi ia merupakan sesuatu yang dapat dilihat serta
dinilai melalui mata kasar menerusi keadaan fizikal yang tampak jelas sebagai
bahan-bahan arkeologi sejarah yang mampu menggamit kehadiran pelancong asing
ke negara ini. Hal ini sudah semestinya dapat meningkatkan Kadar Keluaran Negara
Kasar (KDNK) dari aspek meningkatkan pendapatan negara melalui aspek hub

pelancongan. (M. lvanovic, 2008)



Oleh hal yang demikian, sejarah yang merangkumi bangunan, keadaan sekeliling
atau tinggalan artifak amat penting dalam hal berkaitan dengan proses kehidupan
sesuatu bangsa. Justeru, pelbagai pihak perlu memajukan semula bangunan-
bangunan yang masih tersergam ataupun yang dicarigali artifak adalah tepat, untuk
mempertahankan peradaban manusia untuk mengetahui sejarah dan jati diri serta
sifat sesuatu bangsa agar dapat menerapkan rasa cinta akan negara dan meningkatkan
semangat patriotik dan akhirnya membantu meningkatkan pembangunan negara
secara keseluruhannya dalam berhadapan dengan dunia yang semakin mencabar

dengan pelbagai aspek kemodenan.

Sejak awal lagi negeri Perak terutamanya Taiping mempunyai monumen-monumen
dan bangunan-bangunan bersejarah dalam lipatan kamus sejarah negara bangsa.
Bandar Taiping, Perak merupakan bandar tumpuan terutamanya kerana kehadiran
imigran awal seperti kaum Cina dalam urusan perniagaan bijih timah. Tidak
terkecuali bandar Taiping juga menjadi tumpuan penjajah British dalam menjadikan
Taiping sebagai antara pusat pentadbiran terpenting dan utama di negara Tanah
Melayu ketika itu. Long Jaafar sebagai tunggak utama yang menemukan bijih timah
terus meningkatkan kemasukan imigran dari luar dan penjajah yang mencari dan
ingin mengaut keuntungan berasaskan bijih timah sebagai pendapatan untuk
meningkatkan ekonomi ketika itu. Sejak penemuan bijih timah itu, Bandar Taiping,
Perak menjadi tumpuan dan menerima pembangunan yang amat pesat seperti
pertambahan bangunan-bangunan pentadbiran, rumah-rumah kediaman dan
perniagaan yang bersifatkan kolonial British dan sedikit campuran dari negara China.
Sebahagian daripada warisan dan kebudayaan negeri Perak dipengaruhi oleh

pentadbiran British dan perniagaan jual beli berasaskan jongkong timah



meningkatkan populariti yang bernilai kepada kerajaan British untuk meluaskan

empayar penguasaan politiknya. (Paiman Keromo, 2003).

Taiping telah menjadi satu tarikan kepada pelancong luar kerana terkenal dengan
kekayaan warisan bangunan bersejarah. Hal ini telah menjadikan Perak sebagai
sebuah negeri yang menjadi tarikan pelancong dan menjadi antara negeri pilihan
utama produk pelancongan berkaitan monumen dan bangunan bersejarah di
Malaysia. Banyak langkah yang proaktif dalam memelihara dan memulihara tapak
warisan khususnya di sekitar Taiping Pasir Salak dan Kuala Kangsar telah

dilaksanakan (Berita Harian 2004).

Masih menjadi titik persoalan dalam kotak pemikiran kita sejauh manakah
pengurusan sistematik yang dimaksudkan hasil tinggalan penjajah ini mampu
diterjemahkan dalam warga negara bangsa ini. Wajarkah negara Kkita dapat
melaksanakan pengurusan konservasi bangunan bersejarah setanding dengan negara-
negara luar yang jauh lebih komprehensif pelaksanaannya walaupun negara telah
mengecapi nikmat kemerdekaan selama lebih 60 tahun. Merujuk kepada bangunan
bersejarah yang sedia ada di negara ini dapat dibuat kesimpulan bahawa bagaimana
pelaksanaan pengurusan konservasi ini dijalankan di Malaysia. Pemerhatian ini akan
membuka seluas-luasnya peluang dan ruang untuk mencari sejauh manakah potensi
atau aset bandar seperti Taiping dalam pengurusan konservasi yang boleh
menyumbang kepada kapasiti pekerjaan seterusnya menjana sumber ekonomi dan

kewangan masyarakat setempat menerusi aktiviti pelancongan.



1.2 Persoalan Kajian

1. Apakah hubungan monumen dan bangunan bersejarah dalam perkembangan
urbanisasi di Taiping Bandar Warisan?

2. Mengkaji monumen dan bangunan bersejarah dalam perkembangan urbanisasi
Taiping Bandar Warisan.

3. Sejauh manakah usaha konservasi monumen dan bangunan bersejarah telah
mempengaruhi keadaan bandar Taiping terutamanya dari aspek pelancongan bagi

negeri Perak?

1.3 Objektif Kajian

1. Mengkaji perkembangan urbanisasi Taiping Bandar Warisan dan monumen dan
bangunan bersejarah.

2. Mengenalpasti peranan monumen-monumen dan bangunan-bangunan bersejarah
dalam perkembangan perbandaran di Taiping Bandar Warisan.

3. Mengkaji pengurusan konservasi monumen dan bangunan bersejarah yang

dilaksanakan di Taiping Perak.

1.4 Kepentingan Kajian
Kajian ini merupakan usaha untuk menambah lagi maklumat berkaitan Taiping
sebagai sebuah bandar yang unik dan istimewa dalam lipatan sejarah negara. Ini
sangat bersesuaian dengan pandangan Prof. Khoo Kay Kim dalam tulisannya di
NST, 15 Mei, 2000. “Taiping Early Start”:
“Today the Larut and Matang districts has so much to offer as a
tourist destination. But scanty knowledge of its history and poor

organization are two factors which have relegated Taiping to near



obscurity. What is known about it is general. What is not known can

fill volumes in a well written history book.”

Usaha kajian ini berhasrat memberi kesedaran kepada masyarakat tempatan amnya
tentang apa yang akan berlaku dalam perkembangan Taiping sebagai bandar yang
memiliki banyak monumen dan bangunan bersejarah terutamanya dalam aspek

pelestarian demi kelangsungan legasi Taiping.

Biarpun kajian berkaitan Taiping telah banyak dibuat dalam kalangan akademik dan
orang awam, kajian ini diharap dapat memenuhi ruang kosong dalam kajian
berkaitan Taiping terutamanya dari aspek perkembangan Taiping seiring dengan

kewujudan bangunan-bangunan bersejarah yang ada.

Selain itu, kajian ini diperlukan bagi membuktikan bahawa penjagaan bangunan
bersejarah ini bukan hanya kewajipan estetik tetapi juga diperlukan oleh sesebuah
negara di mana ekonominya bergantung kepada sektor pelancongan dan aktiviti-
aktiviti kebudayaan. (Suruhanjaya Eropah, 2009) bandar Taiping juga, menggunakan

bangunan bersejarah sebagai salah satu tarikan pelancongan.

1.5 Ulasan Karya

Secara umumnya perbincangan berkaitan bandar Taiping dalam penulisan-penulisan
rasmi atau pun tidak rasmi banyak bermula pada tahun-tahun sekitar tahun 1980an.
lanya diakui oleh Professor Khoo Kay Kim dalam bukunya Taiping: Ibukota Perak
(Khoo Kay Kim, 1981). Buku ini merupakan antara penulisan dan penerbitan awal

yang penting dalam membuka jalan kepada lebih banyak lagi penulisan dan



penyelidikan berkaitan Taiping. Buku ini membicarakan keadaan Taiping pada
peringkat awal perkembangannya dengan kehadiran imigran-imigran Cina yang
terlibat dalam sektor perlombongan bijih timah yang telah ditemui oleh Long Jaafar.
Karya ini membicarakan keadaan industri bijih timah dan imigran Cina dan juga
hubungan mereka dengan kelompok pembesar Melayu Perak. Buku ini kemudiannya
membincangkan perkembangan bandar Taiping dengan kehadiran kuasa British yang
menjadikan Taiping ibukota negeri Perak setelah tamat Perang Larut dan selepas
Perjanjian Pangkor 1874. Buku ini turut membicarakan tentang perkembangan
masyarakat dan infrastruktur di Taiping sehinggalah 1937 apabila Ipoh dipilih
menjadi ibukota Perak yang baru bagi menggantikan Taiping. Ini banyak berlaku
seiring dengan perkembangan industri bijih timah di Lembah Kinta berbanding
Taiping seperti masa dahulu. Khoo Kay Kim di dalam penulisannya ini, turut
menggalakkan penulisan berkaitan Taiping dalam apa bentuk dan cara bagi
menggambarkan keadaan Taiping. Saranan beliau ini telah menjadi galakan kepada
banyak penulisan-penulisan lain berkaitan Taiping dalam bentuk penerbitan rasmi
dan tidak rasmi. Prof. Khoo kemudiannya masih banyak lagi membuat penulisan
berkaitan Taiping seperti Taiping the vibrant year: The development of Taiping from
1876 until World War Il (Khoo Kay Kim, 2003) yang membicarakan perkembangan
Taiping setelah tamatnya Perang Larut 3 dan juga perisytiharan Tai-ping sebagai
ganti kepada Klian Pauh. Perkembangan sehinggalah tamatnya era Taiping sebagai

ibukota Perak pada 1936.

Antara penulisan mantap lain yang menyeluruh berkaitan Taiping dan lahir dari
saranan Khoo Kay Kim ialah karya Larut Daerah Terkaya (Mohd Zamberi, 2001)

oleh Mohd Zamberi A. Malek. Buku ini merupakan hasil penyelidikan beliau dan

10



buku ini banyak berkisar kepada sejarah awal Daerah Larut yang meliputi dua
kawasan utama iaitu Klian Pauh dan Klian Intan. la banyak merujuk kepada
peristiwa kehadiran industri bijih timah yang bermula dari penemuan bijih timah oleh
Long Jaafar dan seterusnya kehadiran imigran Cina dan peristiwa Perang Larut. Tiga
siri perang larut telah berlaku bermula iaitu pada tahun 1861-1862, 1865 dan 1872-
1874. Perang ini tamat setelah campur tangan British dan berlakunya perjanjian
Pangkor 1874. Bersempena tamatnya perang tersebut Klian Pauh diberikan nama
baru Tai-ping yang bermaksud Bandar Keamanan (Mohd Zamberi, 2001). Dato’
Ngah Ibrahim yang juga dikenali sebagai Orang Kaya Menteri Jajahan Larut turut
menjadi topik perbincangan di dalam buku ini. Tidak ketinggalan aspek perubahan

hingga kini yang mana buku ini juga mengulas perkara Taiping.

Selain dari penulisan-penulisan berkaitan sejarah Taiping secara menyeluruh terdapat
juga penyelidikan yang menghasilkan penulisan laporan-laporan berkaitan Taiping
terutamanya dari aspek perkembangan Taiping sebagai bandar yang memiliki banyak
bangunan warisan dan bersejarah. Laporan paling lengkap dan paling komprehensif
dan telah diterbitkan, dijalankan oleh pihak Majlis Perbandaran Taiping pada tahun
2000 dan siap sepenuhnya pada tahun 2010 iaitu Taiping’s Many Firsts Report
(Taiping Municipal Council, 2010). Kajian ini diadakan olenh Majlis Perbandaran
Taiping dengan kerjasama penyelidik-penyelidik dari pelbagai bidang. Kajian ini
telah mendokumentasikan semula elemen-elemen yang pertama yang wujud di
Taiping. Satu kajian menyeluruh dalam semua aspek berkaitan warisan, infrastruktur,
demografi dan peranan bangunan dan juga tapak warisan berkaitan. Secara umumnya
kajian ini menjadi kayu pengukur kepada proses pembentukan Jejak Taiping Bandar

Warisan dan juga hala tuju Rancangan Pembangunan Taiping Bandar Warisan.

11



Antara laporan penyelidikan lain yang dijalankan ialah Kajian oleh kumpulan
penyelidik Universiti Utara Malaysia yang diketuai Dr. Zulhilmi Paidi iaitu Indeks
Bangunan Bersejarah dan Tapak Warisan di Negeri-negeri Utara Semenanjung
Malaysia (Zulhilmi, 2015) yang sebahagian skop utamanya ialah bagaimana
bangunan bersejarah di Taiping antaranya dipulihara dan dipelihara oleh pihak yang
berkaitan. Kajian ini melahirkan indeks bangunan bersejarah dan tapak warisan
kebangsaan (BSTWK) tentang bangunan bersejarah yang ada di Taiping termasuklah
yang dinyatakan sebagai antara yang pertama di Taiping. Kajian dadakan bermula
tahun 2010 sehingga 2015. Laporan lain yang turut menjadikan monumen dan
bangunan bersejarah di Taiping sebagai fokus kajian juga dari kumpulan penyelidik
yang sama diketuai Dr Zulhilmi Paidi dari UUM ialah Indeks Pelancongan
Warisan Negeri Perak (Zulhilmi, 2018). Kajian ini melihat perkembangan usaha
pemuliharaan monumen dan bangunan bersejarah di Taiping khususnya dan Perak
amnya dengan menggunakan Indeks BSTWK vyang telah di bentuk pada
penyelidikan awal. Tidak ketinggalan penyelidikan indeks pelancongan warisan

negeri Perak. Kajian bermula dari tahun 2013 dan telah tamat pada 2018.

Selain itu penulisan-penulisan berkaitan Taiping dan aspek bangunan bersejarah
yang ada juga telah ada pada banyak jurnal-jurnal dan juga kertas-kertas kerja
seminar dan persidangan. Antara artikel berkaitan ialah Peranan Kerajaan
Tempatan dalam Pemuliharaan Bandar: Kajian Kes Majlis Perbandaran
Taiping (MPT) yang ditulis oleh Yazid Salleh et al dalam Jurnal Perspektif Jilid 3
Bil 1 (95-104) (Yazid Salleh, 2011). Artikel berkenaan banyak membincangkan
perkembangan dan proses juga peranan MPT dalam usaha-usaha pemuliharaan

bandar Taiping terutamanya monumen dan bangunan bersejarah. Selain itu kertas

kerja Masalah Dalam Pemuliharaan Bangunan Warisan Di Malaysia oleh Siti
Nor Fatimah Zuraidi, Zainal Abidin Akasah dan Ashraf Abdul Rahman (2011) juga
memaparkan perbincangan tentang masalah yang dihadapi dalam usaha
pemuliharaan monumen dan bangunan bersejarah termasuk di Taiping Bandar
Warisan. Antara kertas kerja lain A Ghafar Ahmad. Pemuliharaan dan pengurusan
bangunan warisan di Malaysia (2000) yang banyak menelusuri permasalahan
pengurusan warisan di Malaysia termasuklah di Taiping dan cabaran yang perlu

dilalui dalam melestarikan monumen dan bangunan bersejarah yang ada.

Di samping itu, terdapat juga karya-karya berkaitan Taiping dalam bentuk penulisan
yang tidak rasmi seperti kompilasi lengkap Azalina Yahya, Pembantu Muzium di
Jabatan Muzium Malaysia yang menyusun katalog Bangunan-Bangunan
Bersejarah di Taiping (2001). Katalog komprehensif yang berada di Perpustakaan
Muzium Perak ini memberikan maklumat berkaitan bangunan-bangunan bersejarah
di Taiping terutamanya bangunan-bangunan yang dikenal pasti sebagai elemen jejak
warisan Taiping. Tidak ketinggalan buku kecil hasil usaha Alex Teoh E.K iaitu Old
Taiping (Alex Teoh, 2004) adalah antara contoh usaha murni yang disambut oleh
anak jati Taiping atas saranan Prof, Khoo Kay Kim dalam usaha memperbanyakkan

lagi penulisan berkaitan Taiping dari pelbagai perspektif.

1.6 Metodologi Kajian

Kajian ini menggunakan kaedah sejarah dengan pendekatan “content analysis”.
Kajian ini juga lebih memfokuskan kepada pencarian maklumat dari bahan-bahan
primer dan sekunder yang terdapat di Muzium Perak, Taiping. Kajian ini banyak
menggunakan sumber-sumber sekunder (kedua) berupa bahan rujukan berkaitan
monumen dan bangunan bersejarah di Taiping. Tidak ketinggalan maklumat juga
diperolehi dari bahan-bahan dari hasil pembentangan kertas kerja seminar atau pun
ceramah. Selain itu kajian ini juga akan menggunakan Indeks Bangunan Bersejarah
& Tapak Warisan Kebangsaan yang dibangunkan Zulhilmi Paidi, Rohani Ab Ghani,

Ahmad Shukri Abdul Hamid & Suhanim Abdullah.

Selain itu, kaedah rujukan data sekunder dari aspek artikel, kod, akta, penyelidikan,
jurnal dan laman sesawang telah memberikan gambaran sebenar dengan maklumat-
maklumat asas untuk menjadikan kajian penyelidikan ini lengkap dan sahih
kebenarannya telah menyumbang dan melengkapkan penyelidikan. Di samping itu,
dari aspek secara umum pula merujuk kepada pemerhatian yang telah digunakan bagi

menjadikan kajian ini lebih berkualiti dari sudut bahan kajian.

Selain menggunakan kaedah yang dinyatakan di atas, kajian juga menggunakan
kaedah tinjauan terhadap penduduk setempat dan peranan pihak berkuasa tempatan
khususnya Majlis Daerah serta tinjauan dengan kerajaan negeri secara rawak untuk
melihat pembangunan dan pemuliharaan warisan yang terdapat di Taiping ini akan
dijadikan sebagai satu prospek historical archaeo tourism yang berjaya di negara ini

pada masa akan datang.

1.7 Skop Kajian

Skop kajian ini dari sudut masa dan liputan kajian ini ialah bermula selepas
Perjanjian Pangkor 1874 dan ketika perisytiharan Taiping sebagai menggantikan
Klian Pauh seiring dengan pembinaan monumen dan bangunan bersejarah di Taiping
dalam sekitar tahun 1870an — 1890an. Manakala dari sudut kawasan kajian ianya
merujuk kepada persekitaran Taiping sebagai perbandaran moden yang dibentuk
pihak British selepas 1874. Skop kajian berhubung pengurusan pemuliharaan atau
konservasi monumen dan bangunan bersejarah di Taiping pula bermula dari tahun
1990 sebagaimana yang banyak disebut dalam penulisan sehinggalah tahun 2020.
Dan ini adalah berdasarkan Rancangan Pembangunan Taiping dalam tempoh

tersebut.

1.8 Cadangan Bab Penulisan
1.8.1 Bab Satu — Pengenalan
Bab satu — pengenalan, secara umumnya menerangkan kajian yang ingin
dilaksanakan secara keseluruhan yang mana akan dihuraikan dalam beberapa
bahagian subtopik kecil. Ini termasuk perbincangan mengenai latar belakang,
pernyataan masalah, persoalan kajian, objektif kajian, metodologi, kepentingan

kajian, skop kajian dan pembahagian bab.

1.8.2 Bab Dua - Perkembangan Urbanisasi Taiping Bandar Warisan

Bab ini menerangkan secara ringkas perkembangan Taiping bermula dari kewujudan
Klian Pauh dan perkembangan kawasan sehingga 1874. Kemudian bab ini akan
membincangkan perbandaran moden apabila Taiping mengambil alih nama Klian

Pauh terutamanya dari aspek perkembangan infrastruktur oleh pihak British. British

mula mengambil alih pentadbiran Perak selepas Perjanjian Pangkor 1874 yang juga
merupakan tanda tamatnya Perang Larut. Bab ini juga membicarakan pertumbuhan
bangunan-bangunan bersejarah seiring dengan perkembangan perbandaran moden di

Taiping.

Bab ini juga membicarakan tentang monumen-monumen dan bangunan-bangunan
bersejarah yang ada di Taiping Bandar Warisan. Perbincangan akan menelusuri
usaha menjejak apakah monumen dan bangunan bersejarah di Taiping. Ini kerana
usaha yang bermula secara serius pada tahun 1990an telah merakamkan antaranya 33
yang pertama atau the First 33 in Taiping. Ini diikuti dengan kajian komprehensif
pada tahun 2000-2010 yang melahirkan “The Taiping’s Many Firsts”. Secara
umumnya kajian akan membincangkan juga “Taiping’s Heritage Trails” atau Jejak

Warisan Taiping.

1.8.3 Bab Tiga — Monumen dan Bangunan Bersejarah di Taiping Bandar
Warisan

Bab ini menerangkan Taiping bandar warisan dan pengurusan konservasi yang
diusahakan pihak berkaitan terutamanya pihak MPT. Aspek yang dibincangkan
adalah perkembangan pengurusan konservasi bangunan bersejarah di Taiping,
kepentingan pengurusan konservasi bangunan bersejarah di Taiping, rancangan
pembangunan Taiping, pelan pengurusan bersepadu Warisan Budaya di Taiping dan

cabaran perkembangan konservasi bangunan bersejarah di Taiping.

1.8.4 Bab Empat — Konservasi dan Rancangan Pembangunan Taiping Bandar
Warisan

Bab ini membincangkan cabaran dan permasalahan pemuliharaan dan konservasi
bangunan bersejarah seperti kekeliruan dan kerenah birokrasi, kurang kefahaman,
dilema konservasi dan rekonstruksi, dilema nilai konservasi dan rekonstruksi, dilema
nilai warisan dan pembangunan, tafsiran undang-undang yang berbeza, kekurangan

tenaga mahir dan kelengkapan.

1.8.5 Bab Lima - Rumusan Kajian

Dalam bab ini dirumuskan secara keseluruhan kepentingan konservasi bangunan
bersejarah, monumen untuk membentuk minda generasi muda penghayatan warisan
dan khazanah negara yang sangat berharga. Tidak dapat dinafikan bangunan dan
monumen bersejarah ini merupakan aset yang tinggi nilainya yang perlu dipelihara
dan diwarisi dari satu generasi ke generasi. Dengan kewujudan bangunan dan
monumen bersejarah ini generasi yang baharu akan lebih menghargai serta peka akan
perkembangan sejarah negara. Ini secara tidak langsung akan membentuk sebuah
masyarakat yang sensitif terhadap sebarang vandalisme ke atas bangunan dan

monumen sejarah.

1.9 Kesimpulan

Kajian ini ialah satu usaha untuk menerokai sebuah bidang pelancongan alternatif
terutamanya melalui "historical dan heritage tourism” yang telah dilaksanakan
dengan jayanya di negara-negara luar seperti Mesir, Turki dan Britain. Secara
keseluruhannya, ia terbukti dapat membantu meningkatkan kestabilan ekonomi

negara. Pada masa yang sama, seiring dengan perkembangan globalisasi, negara Kita

juga akan lebih dikenali dengan bangunan, monumen dan tempat-tempat bersejarah
sama ada dilawati secara konvensional mahupun secara maya. Manakala rakyat pula
mampu melihat dan menghargai warisan sejarah serta budaya negara sekaligus
mencetuskan perasaan cinta terhadap negara ini sekaligus menjadi pengikat kepada

hubungan antara kaum yang lebih kukuh.

BAB DUA

PERKEMBANGAN URBANISASI TAIPING BANDAR WARISAN

2.0 Pendahuluan

Negeri Perak merupakan negeri terawal di semenanjung Tanah Melayu yang
mempunyai ikatan secara terus dengan pihak kolonial British. Pulau Pinang
merupakan penempatan terawal British di Tanah Melayu iaitu pada tahun 1786
apabila Francis Light yang mewakili pihak British telah berjaya memajak pulau
tersebut dari Kesultanan Kedah. Perak pula merupakan negeri Melayu pertama yang
menerima campur tangan pihak British berdasarkan Perjanjian Pangkor 1874. Justeru
itu tidaklah menjadi satu kehairanan apabila Perak menjadi negeri Melayu yang
mempunyai kewujudan sejarah awal warisan berbentuk ketara ataupun bangunan
bersejarah yang paling banyak dalam sejarah Malaysia. Bandar Taiping, merupakan
wilayah yang menjadi watak utama dalam perkembangan perbandaran di negeri
Perak. Ini lebih-lebih lagi apabila dikaitkan dengan kehadiran-kehadiran imigran
awal kaum Cina dan kemudiannya diikuti dengan kehadiran pihak penjajah British.
Ini menjadikan Bandar Taiping, sebagai salah satu pusat pentadbirannya yang
penting di Tanah Melayu. Ini semua berlaku berikutan penemuan bijih timah oleh
Long Jaafar dan bagaimana beliau telah membawa masuk imigran-imigran dari
Tanah Besar China sebagai pelombong-pelombong bijih timah beliau. Apabila beliau
meninggal dunia warisan ini diteruskan oleh anak beliau Ngah Ibrahim. Ngah
Ibrahim kemudiannya telah berjaya mengangkat daerah Larut menjadi sebagai
daerah terkaya di negeri Perak dan beliau dianugerahkan gelaran Orang Kaya

Menteri. (Abdullah Zakaria Ghazali, 1993 & Mohd Zamberi A. Malek, 2001)

Gambar 2.1

Peta Daerah Larut Sebelum 1874 (Khoo Kay Kim, 1994)

2.1 Pengasasan Taiping
Pada awalnya, Taiping ditadbir oleh Pembesar Melayu Toh Paduka Setia Long

Jaafar. Penemuan bijih timah di kawasan Klian Pauh, memberi suatu semangat baru

untuk Long Jaafar mengusahakan bijih timah ini dengan membuka lombong bijih
timah. Perusahan bijih timah ini telah memberi hasil yang lumayan pada ketika itu.
Buruh-buruh Cina dimasukkan untuk mengusahakan lombong bijih timah pada
ketika itu. Pada tahun 1850, Sultan Abdullah Muhammad Shah Il memberi mandat
kepada Long Jaafar untuk mentadbir bandar Taiping. Selepas kemangkatan Long
Jaafar pada tahun 1857, anak keduanya Ngah Ibrahim dilantik untuk mentadbir
bandar Taiping. Kebijaksanaan pentadbiran di bawah Ngah Ibrahim, perusahaan bijih
timah menjadi semakin maju dan memberi hasil lumayan yang lebih. Sebagai
penghargaan Ngah Ibrahim dianugerahkan gelaran Menteri. (Abdulah Zakariah

Ghazali, 1993)

Puak Hai San dan Ghee Hin merupakan puak-puak kongsi gelap yang terawal datang
dari Negara China untuk mengusahakan perlombongan bijih timah di Taiping.
Mereka saling bermusuhan dan sering bergaduh untuk merebut kawasan
perlombongan dan isu bekalan air. Ekoran daripada beberapa pergaduhan Puak Hai
San dan Ghee Hin, termeterainya Perjanjian Pangkor 23hb Februari 1874, dengan
campur tangan British secara rasminya. Apabila British mula menjajah negeri Perak
pada tahun 1874, Kapten Speedy dilantik sebagai Penolong Residen British untuk
mentadbir kawasan Larut. Ibu negeri Perak dipindah ke bandar Taiping dari Bandar
Baharu pada tahun 1875 ekoran pembunuhan J.W.W. Birch oleh Dato’ Maharaja
Lela di Pasir Salak. Walau bagaimanapun pada tahun 1937, Ipoh dipilih sebagai ibu
negeri Perak menggantikan Taiping disebabkan faktor kedudukan Ipoh yang terletak
di tengah-tengah negeri Perak dan juga industri bijih timah yang berkembang pesat

di Lembah Kinta. (Khoo Kay Kim, 1981)

Klian Pauh atau Kelian Pauh merupakan nama asal bagi wilayah yang kaya dengan
bijih timah ini. Nama “Thai-peng” atau pun “Tai-ping” telah diberikan oleh British
berdasarkan kejayaan Perjanjian Pangkor 1874. Dikenali sebagai ‘Thai-peng’ atau
‘Tai-ping’ yang membawa pengertian “KEDAMAIAN LUHUR” iaitu keamanan dan
kebebasan yang berterusan (Khoo Kay Kim, 2003). Biarpun secara umumnya
Perjanjian Pangkor telah menamatkan Perang Larut dan perseteruan antara
kumpulan-kumpulan pelombong Cina di kawasan itu tetapi keamanan yang dicari
masih lagi belum berlaku kerana pertembungan kuasa antara pihak pembesar Melayu
dan pihak Kolonial British. Kemuncak pertembungan kuasa ini ialah berlakunya
pembunuhan Residen British yang pertama iaitu J.W.W Birch pada tahun 1875.
British telah bertindak menghentikan pemberontakan pembesar Melayu yang
diketuai Dato” Maharaja Lela dan seterusnya melantik Hugh Low sebagai Residen

baru di Perak (Mohd Zamberi A. Malek, 2001).

Kehadiran Hugh Low telah membuka ruang keamanan sebagaimana yang diharapkan
dari nama Taiping sendiri. Pada masa yang sama ianya juga membuka ruang kepada
proses perbandaran baru di Taiping sesuai dengan kedudukannya sebagai ibukota
pentadbiran negeri Perak yang kaya dengan hasil bumi serta menjadi pilihan para
pedagang. Pada tahun 1870an merupakan tempoh perkembangan Taiping sebagai
bandar yang penting. Sewaktu tempoh ini sehinggalah 1937 Taiping telah menjadi
bukan sahaja pusat pentadbiran tetapi juga sebagai pusat perdagangan yang penting.
Apabila bijih timah semakin berkurangan di Larut dan Lembah Kinta mula dikenali
sebagai pusat perlombongan yang baru, sedikit demi sedikit pengaruh Taiping mula

menghilang dan ini diikuti dengan pemilihan Ipoh sebagai ibu kota pentadbiran dan

perdagangan yang baru untuk negeri Perak bermula tahun 1937 (Khoo Kay Kim,
1984).

Biarpun peranan sebagai pusat pentadbiran dan perdagangan semakin menghilang,
tetapi Taiping kekal berharga kerana merupakan antara bandar moden terawal di
Semenanjung Tanah Melayu yang menjadikan ianya bandar yang mewarisi banyak
bangunan-bangunan peninggalan imigran-imigran dan pelombong-pelombong awal
dari Tanah Besar China dan juga penjajah British. Inilah keistimewaan yang diwarisi
oleh Taiping sehingga hari ini yang bermakna bukan sahaja dari sejarah warisan

negara tetapi juga dari aspek ekonomi.

Selain itu, merujuk kepada faktor geografi pula sebagai sebuah daerah yang
menerima hujan hampir sepanjang tahun menjadikan daerah ini terkenal sebagai
sebuah daerah yang paling lembab sepanjang tahun dengan purata hujan sebanyak
4,000 mm setahun. Keadaan fizikal dari sudut geografi ini telah meninggalkan
kepelbagaian kecantikan dari segi flora dan fauna. Iklim sedemikian telah
merancakkan lagi pertumbuhan dan pembiakan tanaman-tanaman palma serta pohon
tumbuhan yang mewarnai keindahan dan kecantikan fenomena yang amat
mengasyikkan kurniaan dari Tuhan. Situasi sedemikian tidak terdapat di negeri-
negeri lain sama ada di negara Malaysia dan negara-negara luar seperti England

(George L. Pee, 1933).

Sejak itu, Bandar Taiping menjadi tumpuan dan menerima pembangunan pesat
seperti pembinaan bangunan-bangunan pentadbiran, kediaman dan perniagaan.
Sebahagian daripada warisan dan kebudayaan negeri Perak dipengaruhi oleh

pentadbiran British. Ini kerana jongkong timah merupakan salah satu sumber yang

bernilai untuk kerajaan British ditemui pada ketika itu. Negeri Perak merupakan
sebuah negeri yang kaya dengan budaya dan warisan untuk menarik minat pelancong
melawat negeri ini dan secara tidak langsung membawa keuntungan kepada sumber
ekonomi negara. Hal ini telah menyebabkan kerajaan negeri Perak mengambil
langkah-langkah yang drastik untuk memulihara dan memelihara tapak-tapak
warisan terutamanya sekitar Taiping (Paiman Keromo, 2003), Pasir Salak dan Kuala

Kangsar (Berita Harian 2004).

Gambar 2.2

Peta Bandar Taiping (Pejabat Tanah dan Daerah Taiping)

2.2 Perkembangan Urbanisasi Taiping

Bermula 1874, pentadbiran British telah merintis pembangunan bandar Taiping. Ini
berlandaskan pembinaan bangunan-bangunan yang penting seperti hospital, balai
polis dan pejabat kerajaan yang lain. Taiping mempunyai hasil binaan yang unik dari
rupa bentuk bangunan serta mempunyai pelbagai kemudahan pertama di Malaysia.
Ini menjadikan Taiping sebagai salah sebuah bandar warisan bandar bersejarah di
Malaysia. Bandar Taiping ini mempunyai banyak rekod bangunan bersejarah dan
mercu tanda warisan utama dalam arkib sejarah Malaya daripada tahun 1844 hingga

1890.

¢ The contosmiend and otier

Plate 4: Thotpeng, cirvs 1882 A tiny town of brick houses, uxll Juel yraaf prathmomgs s o peddionyg
charetoristic fentures of Colential tounes urs be seens fraw Bukit felutonng, whero thegGmomaiew wye foken.

‘T{w\cmma

Gambar 2.3

Thai-peng atau Taiping, 1882 (MPT, 2010)

Pembangunan bandar moden terawal di Tanah Melayu telah dipelopori
perkembangan pembangunan di Taiping dengan rancak. Dalam memenuhi aspek
kewujudan bandar moden di Taiping beberapa aspek penting menjadi perhatian
pihak penjajah British seperti keperluan dan kemudahan awam seperti sekolah,
tempat ibadat, perhubungan, perdagangan, keselamatan dan pentadbiran. Justeru itu,

pembangunan awal Taiping telah dimulakan dengan bangunan-bangunan awam ini

yang bukan sahaja dibangunkan oleh pihak British tetapi juga oleh para imigran dan

pelombong Cina. Antara bangunan-bangunan awal dalam waktu pembangunan

Taiping sebelum perpindahan pusat pentadbiran ke Ipoh ialah:

Tahun Bangunan bersejarah di Taiping

1873 Berek (Barracks), Rumah Kapten Speedy

1874 Majlis Perbandaran Taiping (Old Public Office)

1875 Kediaman Residen, Penolong Residen, Gereja Katolik
1876 Bangunan Telegraf, Mahkamah

1877 Penjara, Balai Penghulu,

1878 Hospital Awam, Government English School Kamunting
1879 Rumah Rehat, Mes Pegawal

1881 Balai Polis Kota (Town Police Station)

1882 Pasar Taiping

1883 Muzium Perak, All Saints Church, Jalan Keretapi
1884 Stesen Keretapi Taiping,

1885 Stesen Keretapi Port Weld, Masjid, Pelabuhan

1886 Kelab Lumba Kuda, Gereja Anglikan

Sumber: Taiping’s Many First Report, 2010

2.2.1 Berek (Barracks)

Bangunan berek atau Barracks ini merupakan antara bangunan terawal dibina pada

tahun 1873 di Taiping. Bangunan ini memainkan peranan penting dalam

menempatkan pasukan keselamatan sama ada pasukan polis ataupun tentera yang

bertanggungjawab kepada bandar Taiping. lanya juga memenuhi matlamat pemilihan

Taiping sebagai Bandar Garison di Tanah Melayu berdasarkan kepesatan

ekonominya pada ketika itu.

BARRACKS

Gambar 2.4

Berek Pasukan Askar dan Polis (MPT, 2010)

lanya memenuhi ciri dan keperluan sebuah bandar moden yang dibina setelah
berakhir Perang Larut antara pelombong-pelombong Cina (MPT, 2010) Bangunan
ini kemudiannya telah digantikan dengan berek untuk Rejimen Askar Melayu Di

Raja sehingga kini.
2.2.2 Rumah Kapten TCS Speedy
Rumah ini dibina pada tahun 1873 oleh Dato’ Ngah Ibrahim untuk Kapten TCS

Speedy yang telah dilantik sebagai ketua polis peribadi beliau. Rumah ini

memberikan gambaran akan keperluan kepada kehadiran pasukan polis untuk

menguruskan hal ehwal keselamatan di Taiping sudah pun bermula ketika itu.

CPT. SPEEDY BUNGALOW

Gambar 2.5

Rumah Kapten TCS Speedy (MPT, 2010)

Rumah ini kini telah dipulihara dan dijadikan sebagai tempat lawatan bersebelahan

Muzium Kota Ngah Ibrahim di Matang.

RUMAN KAPTEN SPEEDY

Gambar 2.6

Rumah Kapten Speedy, 2000 (Azlina Yahya, 2001)

2.2.3 Mes Pegawali

Seiring dengan perkembangan Taiping sebagai bandar Garison untuk Federated
Malay Sates, Bangunan Mes pegawai telah dibina pada tahun 1879. Ini bersesuaian
dengan keadaan Taiping yang semakin pesat membangun dan menjadi tumpuan

kebanyakan pegawai-pegawai British.

PWD 7 - OFFICERS' MESS

Gambar 2.7
Mes Pegawai 1873 (MPT, 2010)
Taiping telah menjadi bandar moden yang penting kepada pentadbiran British.

Bangunan ini kini dijadikan Mes Pegawai 6 RAMD.

MERS PrGAWALG uuurtma

Gambar 2.8

Mes Pegawai 6 RAMD 2000 (Azlina Yahya, 2001)

2.2.4 Balai Polis Kota (Town Police Station)

....... N

JIKR 355 - TOWN POLICE STATION

Gambar 2.9
Balai Polis Kota 1881 (MPT, 2010)
Bangunan ini juga dikenali sebagai Balai Polis Jalan Kota, merupakan gambaran
kepesatan Taiping yang memerlukan penguasa keselamatan dalam bandar Taiping itu
sendiri. lanya dibina pada tahun 1881 dan merupakan lanjutan dari kehadiran Kapten
TCS Speedy yang bermula sebagai penguasa polis di Larut sebelum di lantik sebagai
Penolong Residen. Bangunan ini kemudiannya telah dijadikan Menara jam Taiping

dan seterusnya sebagai Pusat Maklumat Pelancongan Taiping.

MIENATA SARM BESAN

Gambar 2.10

Balai Polis Kota (Menara Jam Besar) (Azlina Yahya, 2001)

2.2.5 Penjara Taiping (Taiping Gaol)

TAIPING GOAL ) 1l

ambar 2.11
Penjara Taiping 1879 (MPT, 2010)

Pembinaan penjara ini pada tahun 1877 dan beroperasi pada 1879 telah
melengkapkan institusi keselamatan di Taiping. lanya merupakan penjara kedua di
Tanah Melayu selepas Penjara Pulau Pinang (Penang Gaol). la juga menggambarkan
bagaimana pihak pentadbir British memandang berat soal keselamatan dan undang-
undang di Taiping yang merupakan bandar paling maju di Tanah Melayu ketika itu
terutamanya di Federated Malay States. Bangunan ini kekal sebagai Penjara Taiping

hingga kini.

Gambar 2.12

“Taiping Goal” 2019 (Koleksi Peribadi).

2.2.6 Bangunan Pejabat Tanah dan Daerah

PWD 258 - NEW PuBLIC OfFiICE

Gambar 2.13
New Public Office (Bangunan Pejabat Tanah Daerah) (MPT, 2010)
Bangunan ini dibina pada tahun 1895 dan dikenali sebagai New Public Office. lanya
dibina bagi menggantikan Old Public Office yang dibina pada tahun 1874. Bangunan
dibina dengan seni bina bangunan ini bercorak Victorion Neo Classical. Asalnya
bangunan ini berbentuk huruf C, yang bersimetri dengan nama jurutera kanan Public
Work Department (PWD), ketika itu Mr. St Francis Caulfield. Kini bangunan ini

menempatkan Pejabat Tanah & Larut Matang.

Pejabat Tanah dan Daerah Larut Matang & Selama (Koleksi Peribadi)

2.2.7 Old Public Office (Majlis Perbandaran Taiping)

PWD 259 - OLD PUBLIC OFFICE

Gambar 2.15
Old Public Office (Majlis Perbandaran Taiping) (MPT, 2010)
Bangunan ini dibina pada tahun 1874 sebagai memenuhi keperluan bangunan
pentadbiran kerajaan di Taiping. Bangunan ini pernah diduduki “Taiping Sanitary
Board” sebelum bangunan pentadbiran kerajaan berpindah ke New Public Office di
kawasan bersebelahan. Tapak kawasan ini kemudiannya telah dibina Majlis

Perbandaran Taiping.

2.2.8 Government English School Kamunting

Bangunan sekolah kerajaan yang berkonsepkan sekolah umum berbahasa Inggeris ini
merupakan sekolah pertama di bina di Taiping. lanya juga dikenali sebagai Central
School dan dibina pada tahun 1878 atas daya usaha seorang pelombong Cina

terkemuka di Larut. Kewujudan sekolah ini dilihat selari dengan keadaan Taiping

sebagai ibu kota pentadbiran negeri Perak. Bangunan asal sekolah ini telah musnah

pada tahun 1930an.

GOVERNMENTY ENGLISH SCHOOL KAMUNTING

b vaw gy
P '
- “:
??,g \\... -
b
. . e b \\‘a
Was . \

. T N -
T e

1

- :.s.n..r g Ay g

Gambar 2.16

Sekolah English Kamunting (Central School Kamunting) (MPT, 2010)

2.2.9 Sekolah King Edward VII

Taiping pada peringkat awalnya mempunyai sebuah sekolah Inggeris yang pertama
di Malaysia iaitu Government English School Kamunting. Murid-muridnya terdiri
daripada anak-anak pemilik dan pekerja lombong bijih timah. Sekolah ini dibina dan
dirasmikan oleh Sir Hugh Low pada tahun 1878. Beberapa tahun kemudian, oleh
kerana perkembangan pesat yang berlaku di bandar Taiping, jumlah pelajar telah
bertambah. Justeru itu, sekolah baru yang lebih sempurna telah dibina pada tahun
1883 oleh pihak pentadbir British dan dikenali sebagai Government Central School.
Sekolah ini kemudiannya berpindah ke bangunan baru dengan nama baru Sekolah

King Edward VIl pada tahun 1901 (MPT, 2010).

Gambar 2.17

Sekolah King Edward VI (Koleksi Peribadi)

2.2.10 Hospital Awam Taiping

GENERAL HOSPITAL

Gambar 2.18

Hospital Awam Taiping 1878 (MPT, 2010)

Di antara hasil binaan dan kemudahan yang pertama dibangunkan di Malaysia adalah

bangunan hospital awam Taiping. Bangunan ini dibina pada tahun 1878 bertujuan

untuk memenuhi keperluan kesihatan di bandar Taiping yang pesat membangun.
Bangunan ini dibina oleh pihak kolonial British. Bangunan ini kekal sebagai sebuah

hospital hingga kini.

2.2.11 Hospital “Yeng Wah”

Hospital “Yeng Wah” yang dibina pada tahun 1880, kini dikenali sebagai Hospital
Taiping. Hospital ini merupakan inisiatif masyarakat pelombong Cina bertujuan
untuk memberi rawatan kepada orang-orang miskin ketika itu. Ini kerana hospital
awam yang ada pada ketika itu hanya mampu memuatkan 50 orang pesakit sahaja
(MPT, 2010) Hospital Yeng Wah ini kemudiannya menjadi sebahagaian dari

Hospital Taiping.

YENG WAH HOSPITAL -

Gambar 2.19

Hospital Yeng Wah 1880 (MPT, 2010)

Gambar 2.20

Hospital Taiping 2019 (Koleksi Peribadi)

2.2.12 Bangunan Telegraf
Bangunan Telegraf di bandar Taiping dibina pada tahun 1877. la terletak di hujung
bekas landasan keretapi Port Weld-Taiping. Pada tahun 1877 perkhidmatan telegraf

dalaman pertama diperkenalkan, laluan mel antara Taiping dan Kuala Kangsar.

TELEGRAPH OFFICE

Gambar 2.21

Bangunan Telegraf 1877 (MPT, 2010)

Kewujudan bangunan ini merupakan manifestasi kepesatan perkembangan Taiping
sebagai bandar moden. lanya menggambarkan status Taiping sebagai ibu kota
pentadbiran Negeri Perak. Bangunan asal ini kekal dan kini menjadi sebahagian dari

kawasan Pejabat Pos Malaysia Berhad, Taiping (MPT, 2010)

Gambar 2.22

Bangunan Telegraf 2019 (Koleksi Peribadi)

2.2.13 Muzium Perak

Gambar 2.23

Muzium Perak 1883 (MPT, 2010)
Muzium Perak, Taiping merupakan muzium pertama di Semenanjung Malaysia.

Muzium Perak yang dibina pada tahun 1883. Keunikan Muzium ini ialah dari segi

seni bina yang bercirikan reka bentuk Moorish. laitu gabungan seni bina Neo
Classical dengan Victorian. Muzium Perak ditubuhkan oleh Sir Hugh Low, Residen
Inggeris di Perak ketika itu. Kurator muzium yang pertama adalah Leonard Wray Jr
jaitu seorang ahli botani dan geologi. Muzium ini mendapat pengiktirafan sebagai

salah satu bangunan warisan kebangsaan pada tahun 2009.

Gambar 2.24

Muzium Perak, Taiping hari ini (Koleksi Peribadi)

2.2.14 Sekolah Kebangsaan Convent

Sekolah Kebangsaan Convent dibina pada tahun 1899. Sekolah ini pernah dijadikan
‘Military Hospital’ sewaktu Perang Dunia Il. Seni bina sekolah ini bercirikan Gothic.
Sekolah ini merupakan sekolah Convent yang pertama di Malaysia. Tingkat pertama
dan kedua digunakan untuk bilik-bilik darjah pelajar dan tingkat yang teratas untuk
mubaligh, yang menempatkan asrama sisters, dewan dan sebagainya. Kerja-kerja
pemuliharaan seperti membaiki struktur kayu dan merawat anai-anai dan mengecat

dilakukan pada tahun 2008, oleh Jabatan Warisan Negara.

Gambar 2.25

Sekolah Kebangsaan Convent (Koleksi peribadi)

2.2.15 Kediaman Kapitan Cina

Gambar 2.26

Kediaman Kapitan Chung Keng Kwee (Koleksi peribadi)

Kediaman Kapitan Chung Keng Kwee, merupakan tempat kediaman dan pejabat
seorang Kapitan Cina yang bernama Chung Keng Kwee. Rumah ini direka rumah

kedai bercorak Peranakan, rumah ini mempunyai sebuah pintu utama yang besar

berukiran halus pada lohong udara. Namun rumabh ini kini dimilik oleh Syarikat Bee
Poh, kerja-kerja pemuliharan telah dilakukan ke atas rumah kedai ini dengan
mengekalkan beberapa struktur pembinaan asalnya. (UMNUS joint studio

programme, 2010)

Gambar 2.27

Kediaman Kapitan Chung Keng Kwee (Koleksi peribadi)

2.2.16 All Saints Church

Bangunan ini dibina pada tahun 1883 sebagai Gereja Anglican yang pertama di
Tanah Melayu sebagai memenuhi keperluan masyarakat Kristian yang datang dari

pelbagai negara.

ALL SAINTS CHURCH

Gambar 2.28

All Saints Church 1883 (MPT, 2010

ALL SAINTS CHURCH TAIPING

Gambar 2.29

All Saints Church Taiping 2000 (Azlina Yahya, 2001)

2.2.17 Kuil Hindu Arulmigu Nagamuthu Mariamman

Arulmigu Nagamuthu Mariamman merupakan tempat ibadat untuk penganut Hindu,
kuil ini diuruskan oleh Taiping Hindu Devalaya Saba. Kuil ini didaftar secara rasmi
pada tahun 1879. Kewujudan bangunan kuil ini menjadi bukti akan perkembangan
bandar Taiping sebagai bandar yang didiami masyarakat majmuk. Kerja-kerja
pemuliharan yang minimal telah dilakukan ke atas kuil ini dengan mengekalkan

struktur pembinaan yang asalnya.

2

Gambar 2.30

Arulmigu Nagamuthu Mariamman (Koleksi peribadi)

2.2.18 Tokong Hosian

Bangunan Tokong Hosian dibina pada tahun 1890-an dengan kayu. Pada tahun 1905
tokong ini dibina semula pada tahun 1905, oleh tukang dari China. Seorang hartawan
bernama Cheng Yen Xin menderma wang untuk membina tokong ini untuk
memenuhi hasrat anak perempuan beliau Lin Ai Zhen yang ingin menjadi sami di
Tokong ini. Bangunan tokong ini juga mengambarkan keadaan Taiping pada ketika
itu yang merupakan bandar yang didiami masyarakat pelbagai kaum dan etnik.
Selepas kerja-kerja pemuliharan dilakukan ke atas tokong ini dengan hanya
mengekalkan beberapa identiti asalnya, tokong ini masih beroperasi sebagai tempat

ibadat untuk penganutnya.

U 520 BB X i

Gambar 2.31

Tokong Hosian (Koleksi peribadi)

2.2.19 Taiping Rest House

PWD 101 - REST HOUSE

19
N

Gambar 2.32
Taiping Rest House 1894 (MPT, 2010)
Rumah Rehat Bandar yang bernombor PWD 100 merupakan kediaman gabenor dan
rumah rehat pertama di Tanah Melayu. Bangunan ini dibina pada tahun 1894. Pada
tahun 1897, bangunan ini dibina semula bangunan batu dua tingkat dengan catatan
perkataan Rest House 1894. Namun bangunan ini kini hampir pupus akibat tidak

diperbaiki oleh pihak berkuasa.

Gambar 2.33

Rumah Rehat Taiping (Koleksi peribadi)

2.2.20 Rumah Penolong Residen

RUMAHN PENOLONG RESIDEN BRITISH

Gambar 2.34
Rumah Penolong Residen 2000 (Azlina Yahya, 2001)

Bangunan ini dibina oleh Penolong Residen Kapten TCS Speedy pada tahun 1875.
lanya juga pernah dijadikan rumah Residen selepas itu dan juga rumah Setiausaha
Kerajaan Negeri. Rumah ini kemudiannya dijadikan kediaman rasmi Pegawai

Daerah Larut, Matang dan Selama.

ASSISTANT RESIDENT'S RESIDENCY

Gambar 2.35

Rumah Penolong Residen 1875 (MPT, 2010)

2.2.21 Pasar Awam Taiping

MARKET

Gambar 2.36
Pasar Awam Taiping 1882 (MPT, 2010)

Bangunan Pasar Taiping telah dibina pada tahun 1882 bagi memenuhi keperluan
seharian masyarakat majmuk di bandar Taiping dan persekitarannya. Merupakan
pasar tersusun yang pertama di negara ini dan masih lagi digunakan di tapak yang

sama sehingga hari ini.

PASAK HESAN TAIFING

Gambar 2.37
Pasar Awam Taiping 2000 (Azlina Yahya, 2001)

2.2.22 Pelabuhan Port Weld

PORT WELD

Gambar 2.38
Port Weld 1885 (MPT, 2010)

Pelabuhan Port Weld pada tahun 1885 adalah sebagai memenuhi keperluan
pengangkutan bijih timah yang dihasilkan di Taiping. Jalan keretapi telah

menggalakkan lagi jumlah bijih timah yang boleh didagangkan di Pulau Pinang.

2.2.23 Stesen dan Jalan Keretapi Taiping — Port Weld

Bandar Taiping dikenali sebagai pelopor untuk rangkaian landasan keretapi di
Malaysia. Ini merupakan jalan keretapi pertama di Negeri-negeri Melayu. Landasan
keretapi ini menghubungkan Pelabuhan Kuala Sepetang (Port Weld) dengan Taiping
dari tahun 1882 dan siap pada tahun 1885. Nilai kos pembinaan landasan ini ialah

£7000, yang sepenuhnya dibiayai oleh Kerajaan Negeri Perak pada ketika itu.

RAILWAY Ling

Gambar 2.39

Jalan Keretapi Taiping - Port Weld 1883 (MPT, 2010)

Jalan keretapi ini dibina pada tahun 1882 bertujuan sebagai jalan pengangkutan hasil
bijih timah dari Taiping ke pelabuhan Port Weld. Hasil bijih timah ini kemudiannya
akan dibawa ke Pulau Pinang untuk didagangkan dengan lebih meluas lagi (Amarjit

Kaur)

RAILWAY STATION

Gambar 2.40

Stesen keretapi Taiping dan Port Weld 1885 (MPT, 2010)

2.2.24 Persatuan — Persatuan

Gambar 2.41

Persatuan India FMS & Persatuan Kwangtung Taiping (MPT, 2010)

Bangunan Persatuan India FMS dan Persatuan Kwangtung ini merupakan bukti
kehadiran masyarakat Cina dari pelbagai latar belakang di Taiping sewaktu
kemuncak industri bijih timah. Masyarakat Kwangtung ini menjadi sebahagian dari
masyarakat majmuk di Taiping ketika itu yang juga didiami masyarakat Cina Hakka,

Hainan, Sinhalese dan Sikh.

2.2.25 Masjid Jalan Kota

MASJID KOTA

Gambar 2.42
Masjid Jalan Kota (Azlina Yahya, 2001)
Masjid Jalan Kota merupakan bangunan ibadat orang Islam di bandar Taiping.
Dibangunkan masyarakat Muslim tempatan dan telah dibina pada tahun 1885. Masjid
ini menjadi lambang kepelbagaian kepercayaan yang wujud Taiping pada ketika itu
sehingga kini. lanya menggambarkan situasi majmuk dan metropolitan di Taiping

sejak awal pembangunan perbandaran moden itu.

Bangunan-bangunan yang tersenarai di atas merupakan sebahagian daripada
bangunan yang telah dibina sepanjang tempoh perkembangan dan pembangunan
Taiping sebagi ibu kota pentadbiran negeri Perak. Banyak bangunan lain turut dibina
berdasarkan keperluan Taiping sebagai bandar terpenting dalam pentadbiran dan juga
ekonomi. Bangunan-bangunan ini terdiri daripada bangunan pentadbiran kerajaan,
istana, masjid, sekolah, stesen keretapi, dan juga bangunan persendirian yang wajar
dipulihara sebaik-baiknya agar tidak musnah akibat pembangunan. Semua bangunan-
bangunan ini dibina dengan keistimewaan tersendiri dan menarik dari segi reka

bentuk seni bina bangunan yang sangat unik.

2.3 Kesimpulan

Perjanjian Pangkor 1874 telah membuka lembaran baru yang penting dalam sejarah
negara. Ini terutamanya kemunculan Taiping sebagai bandar baharu yang moden
sebagai ibu kota pentadbiran negeri Perak. Bermula 1870 dan tahun-tahun seterusnya
Taiping telah berubah wajah dengan kepesatan pembinaan bangunan-bangunan
pentadbiran dan juga infrastruktur yang menjadi keperluan penduduk setempat. Ini
tidak ketinggalan juga dengan kepesatan industri bijih timah yang memerlukan
sistem perhubungan dan pengangkutan yang cepat dan cekap. Bermula 1870an
tumbuh bangunan-bangunan penting seperti old & new public office sebagai
bangunan perkhidmatan kerajaan, berek askar dan polis sebagai memenuhi keperluan
Taiping sebagai bandar Garison, Hospital Awam dan Hospital Yeng Wah untuk
perkhidmatan kesihatan, Central School dan King Edward VIl School bagi
memenuhi aspek pendidikan, bangunan telegraf dan pos untuk perkhidmatan
perhubungan, pelabuhan Port Weld dan juga jalan keretapi Taiping- Port Weld

sebagai memenuhi keperluan pengangkutan bijih timah bagi tujuan dibawa ke Pulau

52



Pinang untuk didagangkan dan juga beberapa bangunan lain yang tidak kurang

pentingnya.

BAB TIGA

PENGURUSAN KONSERVASI DAN TAIPING BANDAR WARISAN

3.0 Pendahuluan

Pemuliharaan ataupun aktiviti konservasi bukanlah perkara yang baru di negara ini
tetapi kepentingan terhadap peranan yang dapat dimainkan baru sahaja disedari oleh
banyak pihak. Aktiviti ini telah bermula awal sebelum kemerdekaan lagi tetapi pada
era 1970an kerja-kerja ekskavasi arkeologi telah mula diambil perhatian oleh
kerajaan dengan lebih serius dan pelbagai bahan bersejarah ditemukan yang berkait
rapat dengan sejarah negara. Usaha ini kemudian dikembangkan kepada aktiviti
pemuliharaan yang semakin hari berkembang, lebih-lebih lagi dengan pengenalan
Akta Benda Purba 1976. Pada era 1980an dan 1990an aktiviti pemuliharaan ini
berkembang dengan pesatnya dan kemudiannya telah menarik minat pihak swasta
juga. Secara tidak langsung, perkembangan ini mempengaruhi perkembangan
industri pelancongan seperti negara-negara yang lain yang telah berjaya dalam sektor

pelancongan dengan kemajuan yang dicapai dari sudut warisan budaya.

Perkara yang amat menarik dan penting adalah manfaat yang diperolehi daripada
aktiviti pemuliharaan ini sangat memberangsangkan. Oleh yang demikian, perkara
ini menarik minat banyak negara-negara untuk bergiat aktif walaupun aktiviti ini
perlu menanggung kos yang tinggi. Manfaat yang disebutkan adalah dari sudut kesan
yang diberi atau peranan yang boleh dimainkan oleh aktiviti pemuliharaan ini dapat
membantu dalam proses pembinaan negara dan bangsa. Pemuliharaan warisan
budaya ini akan memastikan identiti sebuah bangsa itu kekal dan dikenali, lebih-

lebih lagi ini semakin dianggap mustahak dalam proses penempuhan alaf baru dan

kesejagatan dunia terutamanya apabila warisan budaya dilihat sebagai medium
penting dalam mewujudkan jati diri bangsa serta memupuk semangat patriotisme

untuk setiap warganegara. (Abdul Aziz Hussin, 2011)

Kepentingan-kepentingan dan peranan yang dapat dimainkan oleh aktiviti
pemuliharaan ini dalam memupuk perasaan cintakan negara dan bangsa juga
membantu pembinaan negara dan bangsa di Malaysia. Biarpun isu yang di timbulkan
biasa dibincangkan, namun kajian ini berharap dengan mengumpulkan hal-hal yang
berhubungan dengan perkembangan pemuliharaan seperti kepentingan, peranan,
cabaran dan cadangan pada satu tempat, sudah pastinya akan memberi kefahaman,

kesedaran dan gambaran yang lebih jelas akan warisan budaya yang sedia ada.

3.1 Pemuliharaan Warisan Budaya Bangsa

Adakah hubungan antara rasa kecintaan negara atau nasionalisme juga pembinaan
negara bangsa dengan aktiviti pemuliharaan warisan budaya bangsa? Jika dilihat
dimata kasar sememangnya tiada hubungan yang wujud antara kedua-duanya.
Namun apabila kita meneliti kembali bagaimana fakta sejarah bagi sesuatu bangsa itu
dibentuk maka kita akan mendapati bahawa aktiviti pemuliharaan warisan budaya
bangsa ini mewakili antara kepentingan yang paling besar dalam penjelasan fakta
yang sedia ada bagi negara ini sekaligus memberikan identiti tersendiri untuk negara

bangsa yang sedang dibina.

Secara umumnya Hiroshi Daifuku (1979) membicarakan “cultural heritage”,

“cultural property”, “cultural significance” atau warisan budaya bangsa dengan

merujuk kepada dua kategori utama, hasil budaya yang boleh dan hasil budaya yang
tidak boleh digerak. Buku, manuskrip, lukisan serta objek yang diperoleh melalui
kerja arkeologi dikategorikan sebagai hasil budaya yang boleh digerak atau dipindah,
manakala hasil budaya yang tidak boleh digerak atau diubah kedudukannya merujuk
kepada bangunan, monumen serta kawasan yang mempunyai kepentingan sejarah

dan arkeologi (J. Ashurst, 2006)

Manakala merujuk kepada Artikel 1, Convention Concerning the Protection of the
World Cultural and Natural Heritage (1972) bangunan bersejarah dan tapak warisan
kebudayaan definisi warisan kebudayaan (cultural heritage) seperti groups
of buildings: grops of separate or connected buildings which because of their
architecture, their homogeneity or their place in the landscape are of outstanding
universal value from the point of view of history, art of science; sites: works of man
or the combined works of nature and man, or areas including archaeological sites
which are of outstanding universal value from the historical, aesthetic, ethnological
or anthropological point of view; monuments: architectural works, works of
monumental sculpture and painting, elements or structures of an archaeological
nature, inscriptions, cave dwellings and combinations of features, which are of
outstanding universal value from the point of view of history,art or science (Paiman,

2012)

Kerja-kerja pemuliharaan warisan kebudayaan merangkumi Restorasi, Konservasi,
Preservasi dan Rekonstruksi. Restorasi adalah kerja-kerja membaik pulih bangunan-
bangunan bersejarah dengan memastikan keaslian yang ada pada bangunan tersebut
dikekalkan dengan seadanya. Konservasi merupakan kerja-kerja baik pulih monumen

dan tapak bersejarah dengan menggunakan bahan-bahan binaan yang menyerupai

bahan binaan asal. Preservasi pula, kerja—kerja penjagaan dan pengawasan monumen
dan tapak bersejarah dengan menggunakan kaedah saintifik dan yang bersistematik,

manakala rekonstruksi pula membina monumen atau tapak bersejarah yang sudah

musnah dengan menggunakan rekod seni bina dan bahan binaan asal.

REKONSTRUKSI
pembinaan semula
monumen atau tapak
bersejarah yang
mengalami kemusnahan
namun rekod seni bina
dan bahan asal masih
wujud.

RESTORASI
merupakan kerja-kerja

baik pulih dengan
memastikan keaslian
dikekalkan.

KONSERVASI
kerja-kerja baik pulih
monumen dan tapak
bersejarah
menggunakan bahan-
bahan binaan yang
menyerupai bahan asal

PEMULIHARAAN

PRESERVASI
kerja-kerja penjagaan

dan pengawasan
monumen dan tapak
sejarah dengan kaedah
saintifik dan sistematik.

Rajah 3.1

Proses-Proses Pemuliharaan (Zulhilmi, 2014)

Setiap peristiwa dan kejadian yang berlaku pada masa lalu sama ada melibatkan

aspek-aspek fizikal mahupun perkara-perkara sampingan seperti perkakasan,

persekitaran dan bangunan-bangunan yang bersifat sejarah dan unsur-unsur sahih,
akan menimbulkan pelbagai persoalan seperti bagaimana dan mengapa (Mohamad
Idris Salleh, 1995). Kewujudan unsur-unsur utuh ini menimbulkan keperluan untuk
mencari elemen seperti bangunan, monumen dan perkakasan. Ini dilakukan secara
ekskavasi arkeologi berdasarkan bahan bukti yang sedia wujud. Melalui kaedah ini,
asas sejarah sesebuah tempat mahupun kejadian dapat diterjemahkan seterusnya

diterima sebagai fakta.

Berikut merupakan sebahagian daripada tujuan arkeologi sepertimana yang
dilakarkan oleh P. Watson:
e Melengkapkan barang-barang pengumpul dan objek-objek dalam koleksi
muzium.
e Menyediakan dokumentasi bagi tujuan kajian sejarah seni dan sejarah seni
bina.
e Memperoleh pengetahuan sejarah menerusi peristiwa dan kronologinya
e Menambahkan data bagi bidang pengkajian sejarah (sejarah histiografi,
struktural atau konstruktif) dengan matlamat-matlamat
particularist/ideografik.
e Menyumbang data yang bebas digunakan untuk menguji hipotesis tentang
proses kebudayaan serta berkaitan dengan matlamat kesimpulan umum
nomotetik dan undang-undang umum. Ini dijangka dapat memberikan

kefahaman tambahan tentang sejarah. (Shakila Yaacob, 1990)

Justeru, usaha-usaha mencari, melindungi, menjaga serta memulihara bahan

bersejarah harus dijalankan dengan giat agar generasi pada hari ini mengenali asal-

usul serta perkembangan sejarah di negara ini. Bangunan bersejarah yang masih
kekal wujud mahupun yang diekskavasi adalah sumber warisan terbaik untuk
dibangunkan. Ini kerana ciri fizikal yang terdapat pada bangunan bersejarah
merupakan sesuatu yang ‘kelihatan’ pada mata kasar serta boleh dinilai. Selain itu,
kecantikan persekitaran dan fizikalnya mudah menjadi tarikan kepada bangunan

bersejarah. Ini secara keseluruhannya dapat merancakkan sektor pelancongan.

Perkara yang paling utama dapat daripada aktiviti konservasi monumen dan
bangunan bersejarah adalah memberi sumbangan kepada sejarah negara. Secara tidak
langsung aktiviti konservasi ini akan mengesahkan bahawa bahan-bahan bukti
sejarah memang wujud. Ini akan menggambarkan peristiwa yang telah berlaku
mahupun fakta sejarah sesebuah negara dan bangsanya secara tepat dan sahih
(Zulhilmi: 2003). Di samping itu dengan adanya aktiviti konservasi masyarakat dapat
menghayati perkembangan dan kemajuan dari aspek seni bina sesebuah tempat atau
negara sebagai contohnya catatan kemajuan manusia yang paling berkesan seperti
pembinaan piramid di Mesir Kuno. Aktiviti konservasi ini juga akan menanamkan
semangat patriotisime di kalangan masyarakat. Dengan adanya tapak bersejarah dan
monumen, ini akan memberikan impak psikologi kepada orang ramai terutamanya
daripada aspek mengenang kembali peristiwa-peristiwa lampau. Kenangan silam ini
dapat meningkatkan semangat patriotisime serta menjadi pedoman kepada generasi

akan datang (Zulhilmi & Rohani, 2003).

3.2 Kepentingan Pemuliharaan Warisan Budaya Bangsa

Hasil dari perbincangan secara umum sebelum ini, kita dapat mengenal sedikit
sebanyak apa yang dimaksudkan dengan pemuliharaan dan bagaimanakah hubungan
dengan negara bangsa telah terjalin melalui usaha pemuliharaan. Justeru itu dapatlah
kita melihat dengan lebih jelas apakah yang dapat dimainkan aktiviti pemuliharaan
warisan budaya bangsa dan peranan yang dapat ditonjolkan demi kepentingan
pembinaan negara bangsa terutamanya di Malaysia. Di antara kepentingan yang

dapat dilihat adalah seperti berikut:

3.2.1 Kepentingan Dari Sudut Pembinaan Sejarah Negara

Kewujudan bukti-bukti yang tepat dan betul akan sesuatu peristiwa dan fakta
sesebuah negara dan bangsanya memberi sumbangan kepada pembinaan sejarah
negara dan bangsa tersebut. Ini adalah contoh terbaik yang dijaga dan dipelihara oleh

generasi yang sebelum untuk yang akan datang.

3.2.2 Kepentingan Seni Bina Dari Aspek Ketamadunan

Bukan itu sahaja, tidak dapat dinafikan lagi bahawa dengan aktiviti pemuliharaan
masyarakat akan melihat kemajuan seni bina serta perkembangan yang berlaku di
sesebuah negara dan bangsa dengan lebih jelas. Ini merupakan evidens catatan

kemajuan manusia yang berkesan untuk tatapan generasi akan datang.

3.2.3 Mengingatkan Kembali Kenangan Masa Lampau
Secara tidak langsung dengan adanya pemuliharan, ia akan mengimbas kenangan
masa lampau akan sesuatu peristiwa yang telah berlalu. Kenangan ini wujud

berdasarkan kehadiran warisan budaya bangsa yang tepat daripada kerja-kerja

pemuliharaan, sebagai contohnya Bangunan Sultan Abdul Samad, Callie’s Castle di

Batu Gajah Perak dan sebagainya.

3.2.4 Meningkatkan Tarafnya

Menerusi kerja-kerja pemuliharaan, keutuhan sesuatu warisan dapat dikenalpasti,
dengan menjalankan usaha pemuliharaan yang betul sama ada kerja konservasi,
preservasi, restorasi, ataupun rekonstruksi. Pengekalan imej menerusi pemuliharaan
adalah untuk memastikan fakta asal terus diguna pakai untuk generasi akan datang.
Peningkatan taraf ketahanannya juga membawa kepada ketahanan imej yang dibawa
dan penggunaannya dapat memberikan pulangan dari segi ekonomi yang paling

maksima, terutamanya apabila ia digunakan sebagai tarikan industri pelancongan.

3.3 Pemuliharaan Warisan Budaya Bangsa dan Pembinaan Negara Bangsa

Justeru itu, hasil daripada kepentingan yang wujud pada aktiviti pemuliharaan ini
dapat dikesan beberapa alternatif yang dapat dimainkan oleh aktiviti pemuliharaan
warisan budaya bangsa yang mana sumbangannya mampu memperkukuhkan usaha
membina negara bangsa lebih-lebih lagi bagi negara yang mempunyai kepelbagaian

kaum dan etnik seperti Malaysia. Di antara alternatif yang dapat disumbangkan ialah:

3.3.1 Pemeliharaan Identiti Bangsa

Aktiviti pemuliharaan juga sebenarnya secara tidak langsung membantu kepada
pengekalan identiti sesuatu bangsa dan negara. Warisan budaya bangsa terutamanya
monumen dan tapak bersejarah ini merupakan objek yang dapat dilihat lebih jelas, ini
di mana akan memperkenalkan siapa kita dan di manakah kedudukan kita

sebenarnya, contohnya bangunan bersejarah istana Kellie Castle, merupakan rumah

agam yang dibina pada tahun 1915 oleh Kellie di Batu Gajah, Perak. Beliau
membina istana ini untuk isteri sebagai lambang cinta sejatinya. Namun istana ini
tidak dapat disiapkan disebabkan beliau meninggal dunia mengejut akibat penyakit

pneumonia.

Gambar 3.1

Kellie Castle (Koleksi Peribadi)

3.3.2 Kesedaran Nasionalisme

Usaha memelihara identiti bangsa dalam kalangan masyarakat dapat memupuk
semangat nasionalisme. Ini berlaku melalui perkongsian warisan sejarah budaya
bangsa, disulami dengan perasaan hormat menghormati antara satu sama lain. Situasi
sebegini bukan sahaja mampu mengeratkan perpaduan, malahan dapat memupuk

rasa kekitaan dalam diri setiap rakyat di negara ini.

Pemuliharaan warisan bangsa ataupun membangunkan semula elemen-elemen yang
berhubung dengan asal usul sesuatu tempat dan bangsa yang didiami boleh
membantu manusia mengetahui sejarah serta identiti masing-masing agar dapat
menimbulkan perasaan bertolak ansur serta mampu berkongsi rasa cinta mereka
terhadap negara. Ini dapat menyumbang ke arah pembangunan negara secara tidak
langsung misalnya kompleks sejarah Pasir Salak, merupakan tempat sejarah

perjuangan pahlawan-pahlawan Melayu yang menentangkan penjajahan Inggeris.

Gambar 32

Kompleks Sejarah Pasir Salak (Koleksi Peribadi)

3.3.3 Sumber Pendapatan / Pelancongan

Industri pelancongan merupakan antara punca ekonomi utama bagi kebanyakan
negara maju. Kawasan pelancongan dari aspek tapak dan bangunan bersejarah serta
warisan budaya bangsa yang mempunyai kaitan dengan perkembangan tamadun

manusia kian mendapat perhatian serta menjadi alernatif kepada para pelancong.

Beberapa negara luar seperti Sepanyol, China, dan Mesir telah berjaya
membangunkan aktiviti pelancongan di kawasan bersejarah dan warisan negara
mereka. Hasil kejayaan mereka menjadi pendorong kepada perkembangan yang
sama di Malaysia. Ini bakal membantu mengukuhkan lagi kestabilan ekonomi
negara. Selain itu, proses pengagihan nilai-nilai masyarakat dapat dijalankan lebih
lancar dan ini memangkinkan kejayaan dalam usaha membina sebuah negara bangsa

yang aman serta harmoni.

3.4 Perkembangan Pengurusan Konservasi Bangunan Bersejarah di Taiping

Bangunan-bangunan bersejarah Taiping dikategorikan kepada bangunan-bangunan
kerajaan, sekolah, persatuan, rumah keagamaan dan ibadat dan rumah kedai milik
persendirian. Bangunan-bangunan ini secara umumnya diuruskan oleh Majlis
Perbandaran Taiping (MPT), jabatan-jabatan kerajaan, persatuan, Jabatan Warisan
Negara, Jabatan Muzium Malaysia, Jabatan Pendidikan, dan orang persendirian.
Kebanyakan seni bina bangunan-bangunan kerajaan bercorak pengaruh Inggeris
manakala persatuan rumah keagamaan dan ibadat dan rumah kedai milik
persendirian bercirikan agama dan kebudayaan masing-masing. Sebanyak 83 buah
rumah kedai dan 34 bangunan awam terdapat di Taiping. Bangunan-bangunan yang
di bawah MPT adalah seperti Muzium Perak, Zoo, Taman Batu, Galeri Perbandaran
Taiping, Rumah Rehat, Clock Tower, Pasar. Manakala persatuan pula Persatuan
Kwang Tung yang dibina pada tahun 1887, Persatuan Ceylon diasaskan pada tahun
1898, Persatuan Hokkien, dan Persatuan Shun Tak yang dibina pada tahun 1896.
Bangunan yang dimiliki oleh jabatan-jabatan kerajaan adalah Stesen Keretapi
Taiping, Pejabat Pos, Pejabat Telegraf, Pejabat Tanah dan Daerah, Penjara dan

Jabatan Kerja Raya. Di bawah keagamaan pula, Kuil Hosian, Masjid Melayu, Kuil

Amman, Gurdwara Sikh dan Gereja All-Saints. Rumah kedai milik persendirian
Hotel Peace, Hotel Peking, Rumah kediaman Kapitan Chung Keng Kwee, Bee Poh
dan Ng Boo Bee dan Cheah family house. (Jabatan Perancangan Bandar dan Desa,

MPT, 2000)

Majlis Perbandaran Taiping (MPT) sebagai pentadbir kepada bangunan-bangunan
bersejarah dan warisan ini telah mengambil inisiatif sejak penubuhannya pada tahun
1974. Bermula tahun 1990 MPT telah menjalankan inisiatif-inisiatif khusus untuk
pemuliharaan bangunan-bangunan yang terlibat. Polisi berkaitan program
pemuliharaan digariskan di dalam Rancangan Tempatan Majlis Perbandaran Taiping
(1990-2010), seterusnya MPT meneruskan usaha dan strategi pemuliharaan bandar
dalam Rancangan Tempatan Daerah (RTD) Larut Matang 2015 (Mohd Nadzri et al.

2007).

Antara garis panduan umum berkaitan dengan pemuliharaan bandar yang dinyatakan
dalam Rancangan Tempatan Majlis Perbandaran Taiping (1990-2010) ialah:

i. Membentuk rangkaian sejarah bandar Taiping, mengenalpasti kepentingan dan
memulihara sebuah rangkaian sejarah dan bukan hanya mengekalkan sebuah
monumen sahaja.

ii. Menjalankan kajian terperinci dan menyediakan pelan tindakan pengekalan dan
pemuliharaan serta pembangunan Warisan Sejarah Taiping.

iii. Menyenarai bangunan atau monumen serta mewartakannya.

iv. Program-program membaikpulih, pemuliharaan dan pengekalan bahan-
bahan/bangunan sejarah perlu dijalankan secara bersepadu dengan program rawatan

dan pengurusan landskap (Mohd Nadzri et al. 2007).

Rancangan pemuliharaan MPT juga meliputi Rancangan Tempatan Larut Matang
2015. Rancangan ini adalah berkaitan program pemeliharaan dan pemuliharaan yang
perlu dilaksanakan ke atas bangunan perdagangan yang mempunyai nilai warisan
yang tinggi di kawasan bandar Taiping. Antara lokasi yang menjadi kawasan
pemuliharaan yang utama ialah di sekitar Jalan Berek, Jalan Taming Sari, Jalan
Pasar, Jalan Kota, Jalan Kelab Cina dan Jalan Sultan Abdullah. Ketinggian
bangunan, fasad dan ciri-ciri seni bina tempatan bangunan perlu dikekalkan bagi
tatapan generasi akan datang dan ianya juga akan menjadi tarikan utama pelancong

(Mohd Nadzri et al. 2007).

Rancangan dan Strategi pemuliharan bangunan-bangunan warisan di bawah
kendalian MPT kemudiannya diteruskan dengan Pelan Strategik MPT 2016-2020.
Pada masa yang sama MPT juga melaksanakan Rancangan Kawasan Khas Warisan
Bandar Taiping 2.0 (2020) yang menggariskan:

1) Penelitian semula dan penambahbaikan aspek pengurusan dan pemuliharaan aset
warisan binaan dan semulajadi di bandar Taiping.

2) Penambahbaikan dalam pengurusan startegik melibatkan aspek pelaburan
perniagaan, bajet dan organisasi bagi tujuan meningkatkan ekonomi dan imej bandar
Taiping melalui pelancongan dan warisan.

3) Penambahbaikan perancangan fizikal bagi mengoptimalkan dan memperkukuhkan
potensi bandar Taiping sebagai bandar warisan dan pelancongan.

4) Menyelaras dan mencadangkan komponen pembangunan baharu selaras dengan

pengiktirafan yang diterima di peringkat kebangsaan dan antarabangsa.

5) Penyelarasan dengan dasar dan garis panduan terkini yang digariskan di dalam
dokumen perancangan di peringkat negara, negeri dan juga daerah. (Draf Rancangan

Kawasan Khas Warisan Bandar Taiping 2.0 (RKKWBT 2.0 2020)

Gambar 3.3

Peta Jejak Warisan Taiping (Taiping Tourist Information Center (TVIC))

MPT seboleh-bolehnya menjayakan rancangan pembangunan yang telah disusun dan
dirancang dengan sebaiknya. Antara projek pemuliharaan yang pernah dilaksanakan

ialah:

3.4.1 Pejabat Ukur dan Pemetaan / Galeri Perbandaran

Galeri Perbandaran Taiping yang bercirikan seni binaan Anglo-Indian dibina pada

tahun 1891. Konservasi bangunan ini di bawah MPT (Majlis Perbandaran Taiping).

Bangunan ini pada asalnya dibina untuk tujuan Pejabat Ukur dan Pemetaan Negeri

Perak. Ini merupakan Pejabat Ukur dan Pemetaan yang pertama di negeri Perak.

Bangunan dua tingkat ini adalah contoh terbaik gaya seni bina dan bangunan separuh

kayu dan batu di bandar Taiping.

GALERI
PERBANDARAN TAIPING

1891

PWD 105, Jalan Stesen

Taiping

Gambar 3.4

Plak Galeri Perbandaran Taiping, 1891 (Koleksi Peribadi)

Gambar 3.5

Galeri Perbandaran Taiping, 1891 (Koleksi Peribadi)

Galeri Perbandaran Taiping dibina pada tahun 1892. Bangunan ini terletak di Lot 105
Jalan Station, Taiping, berdekatan landasan keretapi pertama di semenanjung Tanah
Melayu. Faktor yang menarik pembinaan bangunan ini adalah kedudukannya yang
dikelilingi oleh Pejabat Pos (1884), Rumah Rehat Kerajaan (1894) dan juga sekolah

Inggeris yang pertama di Tanah Melayu iaitu King Edward V11 (1883).

Gambar 3.6
Galeri Perbandaran Taiping sebelum kerja baik pulih dilaksanakan pada tahun 2006

(Majlis Perbandaran Taiping)

Gambar 3.7
Pandangan sebelah kiri bahagian hadapan semasa kerja baik pulih dilaksanakan

(Majlis Perbandaran Taiping)

Gambar 3.8
Galeri Perbandaran Taiping selepas kerja baik pulih dilaksanakan pada tahun 2009

(Koleksi Peribadi)

Gambar 3.9

Pengiktirafan Jabatan Warisan Negara (Koleksi Peribadi)

3.4.2 Muzium Perak

Gambar 3.10

Muzium Perak, Taiping 2019 (Koleksi Peribadi)

Muzium Perak dibina pada tahun 1883 sewaktu Sir Hugh Low menjadi Residen di
negeri Perak. Muzium ini dibawah jabatan Muzium Malaysia dan Kkerja-kerja
konservasi dikendalikan oleh Jabatan Warisan Malaysia secara berperingkat-
peringkat ini telah menjadikan rupa bentuk bangunan berbentuk L. Struktur
pembinaan Muzim ini mempunyai tiga bahagian, Blok A-dibina pada tahun 1883 dan
beroperasi pada tahun 1886, Blok B dan Blok C. Kerja-kerja pemuliharaan ke atas
Muzium ini dimulakan pada tahun 2007 secara tiga peringkat, tujuannya untuk
membolehkan pelawat-pelawat untuk datang melawat Muzium, walaupun kerja-kerja
pemuliharaan sedang dijalankan. Kerja-kerja pemuliharaan ini mengambil masa
selama 14 bulan untuk disiapkan sepenuhnya. Kerja-kerja pemuliharaan yang
dilakukan adalah seperti mengikis dan mengecat keseluruhan dinding, merobohkan
bangunan tandas lama dengan mengekalkan rupa bentul asalnya, pembinaan tandas

baru yang bertentangan dengan Blok C, pemasangan penghawa dingin jenis split unit

untuk Blok A, Blok B dan Blok C, membaiki bangunan makmal yang terletak di
belakang bangunan Blok A, membuka tingkap-tingkap yang tertutup sebelum ini
untuk mengelakkan cahaya masuk ke dalam bangunan. Bumbung digantikan dengan
‘metal corrugated sheet’ yang mengelakkan kebocoran untuk tempoh jangka masa

panjang. Rak-rak di Blok B dan C yang sukar dibuka diperbaiki semula (MPT, tt).

Gambar 3.11

Muzium Perak Semasa Konservasi (Majlis Perbandaran Taiping)

Sewaktu kerja-kerja pemuliharaan dijalankan, sebahagian artifak dan koleksi yang
yang terdapat dalam Muzium telah dikeluarkan dan ditempatkan di kabin sementara,
dan sebahagian yang tidak dikeluarkan itu telah ditutupi dengan kotak-kotak. Kerja-

kerja lanskap dijalankan untuk mengindahkan lagi keliling bangunan muzium.

Gambar 3.12

Muzium Perak Selepas Konservasi (Koleksi Peribadi)

3.5 Kepentingan Pengurusan Konservasi Bangunan Bersejarah di Taiping

Akta Benda Purba 1976 (bil.168) menerangkan kerja-kerja pemuliharaan
dikategorikan sebagai memulihara, mengawal, menyelidik dan melindungi bangunan
dan monumen yang lama. Ini kerana, bangunan dan monumen yang lama merupakan
bukti-bukti untuk sejarah dan identiti budaya masa dahulu untuk tatapan generasi
akan datang. Reka bentuk bangunan serta tapak bangunan dapat dijadikan sebagai
sumber untuk mengkaji budaya dan warisan sesuatu bangsa untuk masa akan datang.
Manakala dari segi arkeologi pula,tembok kota dan kedudukan kolonial masa dahulu

mampu menjadi sumber berguna kepada pengkaji bidang arkeologi. (Nor, 2004).

Merujuk kepada Powell (1994), bangunan-bangunan bersejarah ini merupakan suatu
warisan yang mempunyai nilai yang tinggi dari aspek tersurat dan tersirat.
Bangunan-bangunan ini dapat dihayati dengan sentuhan secara realistik, walaupun

sekecil artifak hinggalah tapak-tapak bersejarah dan bangunan di dalam sesuatu
bandar ini yang mempunyai makna yang mendalam. Ini menggambarkan gaya hidup
masyarakat ketika itu, lalu membentuk alam persekitaran bandar dari segi fizikal dan
kepentingan kebudayaan masyarakat tersebut secara tidak langsung. Beliau juga
menyatakan bangunan-bangunan bersejarah mempunyai kelainan yang tersendiri
terutama dari segi seni bina. Di Malaysia sendiri, struktur dan seni bina bangunan-
bangunan bersejarah seperti masjid, istana, bangunan-bangunan kerajaan Yyang
bercirikan kolonial. Ini kerana faktor pengaruh gaya seni bina bangsa yang menjajah

ketika itu.

Manakala Ahmad (2006) pula berpendapat bangunan bersejarah merupakan bukti
kepada sesuatu peristiwa bersejarah mahupun sesuatu era. Sewaktu zaman
penjajahan British, Portugis dan Belanda di Malaysia banyak monumen dan
bangunan dibina di Taiping, Melaka dan George Town, Pulau Pinang, untuk tujuan
pentadbiran, pengangkutan, perniagaan, pertahanan dan kediaman. Melihat dari
aspek pelancongan pula, pemuliharaan bangunan-bangunan lama bersejarah di dalam
bandar pada masa kini boleh dianggap sebagai salah satu industri atau bidang yang
menyumbang kepada ekonomi sesebuah negara Kkhususnya dalam sektor
pelancongan. Tapak warisan, monumen dan bangunan-bangunan bersejarah
mempunyai pengaruh yang penting sebagai faktor memajukan industri pelancongan
pada masa kini. Ini kerana ia menjadi daya tarikan untuk para pelancong untuk
melancong ke negara yang berkenaan. Manakala pengubahsuaian ke atas bangunan-
bangunan tersebut untuk dijadikan sebagai muzium, restoran, bank dan tempat
penginapan merupakan suatu idea yang unik untuk industri pelancongan. Perkara ini

sudah lama diaplikasikan di negara-negara maju seperti Perancis, Italy, Belanda,

Venice dan sebagainya. Negara-negara ini telah berjaya melindungi dan memulihara
bangunan bersejarah mereka dengan sistematik. Hasilnya industri pelancongan
negara-negara berkenaan telah berjaya menarik ramai pelancong dari seluruh pelusuk
dunia melancong ke negara mereka dan ini secara tidak langsung menyumbang
kepada ekonomi negaranya. Selain dari menikmati keindahan alam semula jadi
Malaysia, para pelancong boleh melawat ke beberapa bangunan bersejarah untuk

melihat artifak-artifak di dalam muzium dan galeri seni lukis. (M.lvanovic, 2008)

Malaysia bukan sahaja negara yang terkenal dengan keindahan alam semulajadi
malah termasyhur dengan bangunan-bangunan bersejarah yang tinggi nilainya.
Pemuliharaan ke atas bangunan bersejarah ini secara tidak langsung akan membantu
kepada industri pelancongan negara ini (Harun et al.,2010). Sudah pastinya
pemuliharaan bangunan bersejarah amat penting dalam pembentukan jati diri di
kalangan generasi muda masa kini dan akan datang. Ini membolehkan mereka
menghargai dan peka terhadap perkembangan sejarah negara ini (Ahmad, 2006).
Oleh hal yang demikian, dengan adanya pengurusan yang tersusun, sudah pastinya
pengurusan konservasi bangunan bersejarah bukan sahaja di Taiping malah di tapak

warisan lain juga dapat diuruskan dengan lebih mudah.

Walaupun pemuliharaan diberi perhatian yang penting di kalangan rakyat Malaysia,
namun jika dibandingkan dengan negara maju yang lain seperti Mesir, Eropah usaha
pemuliharaan bangunan bersejarah di Malaysia masih berada di peringkat permulaan
lagi. Tidak dapat dinafikan pihak kerajaan mahupun NGO serta orang perseorangan
memberi sumbangan untuk usaha pemuliharaan di negara ini amat menggalakkan, ini

secara tidak langsung memberi gambaran yang positif dalam usaha pemuliharaan di

Malaysia, dengan adanya kerjasama yang berterusan dari semua pihak sudah
pastinya Malaysia juga akan lebih maju dalam bidang pemuliharaan seiring dengan
negara-negara maju lain. Di samping itu, kerjaya konservator bangunan bersejarah
haruslah dipandang sewajarnya di kalangan mahasiswa untuk menceburi bidang ini.
Malaysia memerlukan generasi akan datang yang mempunyai ilmu dan kemahiran
tinggi dalam bidang pemuliharaan bangunan bersejarah, agar bangunan bersejarah di
negara ini tidak musnah akibat diabaikan mahupun tidak terancam oleh kemusnahan.
Ini kerana bangunan bersejarah merupakan warisan yang tidak ternilai kepada bangsa

dan negara.

3.6 Kesimpulan

Bidang pengurusan konservasi masih berada di peringkat permulaan di negara ini.
Oleh yang demikian, kita sangat memerlukan pembaharuan dan penambahbaikan
dalam segala aspek kerja bagi memenuhi cabaran dan kehendak terkini. Walaupun
banyak piagam, akta dan charter telah diwujudkan oleh UNESCO melalui ICOMOS,
serta termaktubnya Akta Warisan Kebangsaan 2005, namun pelaksanaan adalah amat
kurang atas beberapa kekangan terutamanya perbelanjaan yang besar.
Memandangkan setiap tapak dan bangunan untuk dikonservasi itu berbeza, maka
para arkeologis perlu memikirkan objektif dan kaedah penyelidikan yang paling
sesuai dan bertepatan dengan tapak dan bangunan tersebut. Merumuskan bahawa
aktiviti pemuliharaan warisan sejarah merupakan suatu langkah berkesan dalam
menentukan kejayaan pembinaan negara bangsa yang boleh dinikmati secara
saksama oleh masyarakat majmuk di Malaysia, di mana aktiviti pemuliharaan secara
umumnya mempunyai kepentingannya yang tersendiri. Pemuliharaan adalah penting

untuk proses penilaian sejarah serta untuk menonjolkan kemajuan pertamadunan.

Pemuliharaan turut dilihat kritikal dalam peningkatan taraf warisan sejarah dan
budaya bangsa. Selain itu, usaha ini juga penting untuk mengintegrasikan proses
pembangunan negara. Antara peranan yang dimainkan oleh aktiviti pemuliharaan
warisan budaya bangsa terhadap usaha pembinaaan negara bangsa ialah pengekalan
identiti bangsa yang membantu menanamkan semangat nasionalisme dalam kalangan
rakyat. Pemuliharaan juga penting bagi memberikan kesempatan kepada kerja-kerja
penyelidikan yang mampu mengukuhkan lipatan sejarah sesebuah negara. Malahan,
pemuliharaan juga memberikan sumbangan ekonomi di mana ianya dapat membantu
meningkatkan kestabilan ekonomi negara. Walau bagaimanapun pemuliharaan
seperti hal-hal yang lain juga menghadapi pelbagai cabaran untuk terus wujud di

masa akan datang.

BAB EMPAT
CABARAN DAN PERMASALAHAN

PEMULIHARAAN DAN KONSERVASI BANGUNAN BERSEJARAH

4.0 Pendahuluan

Sepertimana yang telah disebutkan sebelum ini, aktiviti pemuliharaan bukanlah
sesuatu yang tidak dikenali oleh semua orang. Namun dari aspek kesedaran, ia masih
dalam proses penerimaan dalam kalangan masyarakat Malaysia. Pencetusan skandal
dalam kalangan kerajaan dan masyarakat dapat dilihat daripada aspek pemuliharaan.
Justeru dalam kajian ini, saya mengetengahkan beberapa cabaran yang sering
dihadapi oleh aktiviti-aktiviti pemuliharaan warisan budaya bangsa. Menerusi
penerokaan kepada cabaran yang dihadapi ini diharap dapat sekiranya pada masa

akan datang diambil langkah-langkah yang perlu untuk mengatasinya.

4.1 Cabaran Perkembangan Konservasi Bangunan Bersejarah di Taiping

Kekayaan sesebuah tamadun masyarakat dan negara dilihat dari segi warisan seni
binanya. Ini mengukur pandangan masyarakat terhadap pemelihara dan mengekalkan
warisan yang menjadi bukti perkembangan sesebuah negara. Penyelenggaran adalah
satu proses yang utama untuk memastikan jangka kegunaan bangunan dapat
dipanjangkan. Namun penyelenggaran bangunan tidak diberi perhatian yang serius di
kalangan pihak yang ada dalam industri pembinaan. Mereka kurang memberi
perhatian pada awal pembinaan mahupun selepas pembinaan. Pemerhatian yang
wajar perlu diberi keatas penyelenggaraan disebabkan kebanyakan bangunan di
Taiping sudah beusia lebih ratusan tahun, tetapi kerja-kerja penyelenggaraan ke atas

bangunan tersebut diperlahankan (Hamilton dan Wan Salleh Wan Ibrahim, 2001).

Tiada kesedaran di kalangan para konservator akan kepentingan konservasi
bangunan-bangunan bersejarah untuk masa akan datang. Pelbagai alasan yang tidak
munasabah diberikan oleh mereka, seperti konservasi bangunan bersejarah tidak
begitu penting ketika ini, nilai kos pengurusan konservasi sangat tinggi dan
sebagainya. Di samping itu, tidak dapat dinafikan bahawa kebanyakaan arkeologis
masih belum mempunyai pengalaman yang mencukupi untuk mengendalikan kerja-
kerja arkeologi konservasi. Hal ini demikian, tidak banyak membantu hasil kajian

serta menyelesaikan masalah konservasi.

Masalah kewangan merupakan cabaran yang sering dihadapi dalam pengurusan
konservasi. Pengurusan konservasi memakan kos yang sangat tinggi. Kosnya terdiri
daripada upah untuk juru runding, kos peralatan dan jentera manusia untuk
membantu dalam kerja-kerja pemuliharan bangunan-bangunan bersejarah. Kos upah
untuk pakar runding dan konservator dikira mengikut peratusan nilai bangunan,
monumen atau tapak bersejarah yang tersebut. Konservator bangunan menerima
sekurang-kurangnya 10% - 15%, manakala penyelidikan arkeologi mendapat tidak

mencapai 5%.

Pengekalan nilai warisan sejarah seterusnya dapat dilaksanakan melalui kerja-kerja
konservasi. Ini merupakan suatu pengekalan nilai sejarah bersaing dengan nilai
pembangunan fizikal. Oleh yang demikian, proses ini memerlukan kewibawaan para
penyelidik arkeologi konservasi di negara ini. Melalui penyelidikan yang sebelum
ini, terdapat hasil penyelidikan arkeologi yang besar, luas dan menarik. Bahan-bahan
bukti dengan struktur yang menarik didapati melalui hasil ekskavasi, namun ini

dimusnahkan tanpa penambahbaikan. Ini menyebabkan kaedah arkeologi yang telah

digunakan oleh pihak tertentu terpaksa membina bangunan baru di tapak yang
terbabit. Bukan itu sahaja, juga terdapat kes yang berjaya mendedahkan banyak
struktur binaan asal yang bersaiz besar dan kelihatan lebih luas setelah membuat
kerja-kerja penggalian. Walau bagaimanapun, ianya masih dibiarkan tanpa mendapat
sebarang nasihat daripada arkeologis. Tapak tersebut diabaikan, tapak yang digali
ditumbuhi lalang yang mengakibatkan kerosakan terhadap bangunan tersebut.
Pengekalan warisan sejarah merupakan perkara yang amat penting. Setiap
pembangunan fizikal yang dilaksanakan itu tidak akan jatuh jika ciri-ciri binaannya

terus dikekalkan. Berikut adalah cabaran yang dikesan:

4.1.1 Kekeliruan dan Kerenah Birokrasi

Pada era globalisasi ini, Malaysia juga salah sebuah negara yang memberi perhatian
serius terhadap usaha-usaha pemuliharaan. Usaha pemuliharaan ini mempunyai nilai-
nilai yang perlu diterima oleh rakyat. Malaysia merupakan negara yang pernah
diperintah oleh empayar-empayar besar, di mana ini berlakunya pengaruh birokrasi
yang mengakibatkan kekeliruan atau kekaburan. Secara keseluruhan pertindihan
peranan serta kuasa dalam proses perlaksanaan dalam proses pemuliharaan di negara
yang berasaskan sistem perseketuan. Pertindihan peranan merupakan suatu isu yang
berasaskan sistem persekutuan di antara kuasa kerajaan persekutuan dengan kerajaan

negeri. (Zulhilmi, 2014)

4.1.2 Kurang Kefahaman
Selain itu kurang kefahaman dan kesedaran dalam kalangan masyarakat akan
perkara-perkara pemuliharaan juga cabaran dalam konservasi bangunan bersejarah.

Perkara ini amat penting disebabkan masyarakat merupakan orang yang berhampiran

dengan apa yang dikatakan sebagai warisan budaya. Ini di mana masih terdapat

segelintir golongan yang masih menetap di bangunan-bangunan bersejarah.

Justeru, tahap kefahaman yang tinggi terhadap perkara ini dalam kalangan
masyarakat harus dititikberatkan. Pendidikan memainkan peranan penting di sini, di
mana seseorang insan dapat dididik tentang kepentingan nilai warisan yang terdapat
di  keliling mereka. Dengan ini, masyarakat mendapat kesedaran akan
kepentingannya. Walaupun mata pelajaran sejarah diberi tumpuan yang penting di
sekolah-sekolah tetapi langkah ini masih belum memadai untuk meningkatkan

kefahaman serta mempuk kesedaran kepada masyarakat.

4.1.3 Dilema Nilai Konservasi Dan Rekonstruksi

Sementelahan itu, dalam pemilihan proses yang sesuai untuk usaha pemulihan,
bangunan-bangunan bersejarah seringkali dikelaskan sebagai warisan budaya bangsa
yang tidak boleh digerakkan atau dipindahkan. Ini merupakan salah sebuah cabaran
dalam perkembangan pemuliharaan di negara ini. Di samping itu, berdasarkan
pendapat arkeologis, proses rekonstruksi lebih mudah serta dapat menjimatkan dari

segi kosnya juga serta kerja yang lebih mudah dan cantik.

Tidak dapat dinafikan bahawa, perbuatan ini jelas menunjukkan telah lari dari tujuan
sebenar konservasi iaitu memulihara bangunan bersejarah dengan pengekalan bentuk
asli bangunan tersebut. Namun mengikut pandanganan yang terlibat dalam kerja-
kerja pembinaan, proses ini memakan kos yang tinggi dan kerjanya agak sukar
dilakukan. Apabila berlakunya perkara begini, warisan budaya bangsa yang asal akan

terus ghaib sekaligus mengubah segala fakta serta bukti yang wujud pada budaya

warisan yang asal. Perbuatan ini jelaslah menggambarkan betapa ceteknya pemikiran
segelintir pihak terhadap kefahaman dengan idea pemuliharaan. Ini memberi kesan

yang buruk kepada warisan budaya bangsa yang sedia ada dan akan datang.

4.1.4 Dilema Nilai Warisan Dan Pembangunan

Tidak dapat dinafikan salah satu cabaran yang rumit dihadapi oleh Malaysia dalam
proses pemuliharaan bangunan bersejarah adalah dilema di antara memilih nilai
warisan negara dan keperluan bangunan setempat. Seperti yang dimaklumkan
warisan budaya bangsa yang terdiri dari bangunan-bangunan bersejarah dan juga
tapak-tapak bersejarah dikategorikan sebagai (Immovables cultural property). Umum
mengetahui bahawa bentuk warisan budaya bangsa seperti ini lazimnya melibatkan
kawasan yang luas yang berpotensi untuk dibangunkan. Ini sering menimbulkan
dilema kepada pihak yang terlibat dalam menentukan perkara yang harus

didahulukan, sama ada pembangunan atau proses pemuliharaan.

4.1.5 Tafsiran Undang-Undang Yang Berbeza

Sebarang program pemuliharaan warisan budaya dan bangsa di Malaysia, perlulah
mematuhi undang-undang tempatan secara langsung mahupun tidak langsung.
Berikut adalah undang-undangnya;

a) Akta Benda Purba (Antiquities Act) 1976,

b) Town and Country Planning Act, 1976

c) Federal Territory Planning Act, 1982,

d) Local Government Act, (1976) Act 171,

e) National Environmental Policy (EIA Policy).

Walau bagaimanapun akta-akta ini sering mewujudkan kekeliruan dalam soal
pentafsiran. Ini menyebabkan pertindihan kuasa, keperluan dan peranan. Misalnya,
dalam hal-hal pembangunan di dalam kawasan kerajaan tempatan, perlu wujud
unsur-unsur pemuliharaan yang harus diperkirakan. Maka, pihak yang terlibat

seharusnya tahu dan faham tentang siapa yang harus dirujuk serta dirunding.

Sebagai panduan dalam kerja-kerja pemuliharaan undang-undang luar negara
diaplikasikan. Ini kerana aktiviti pemuliharaan warisan budaya bangsa yang
melibatkan monumen dan tapak bersejarah memerlukan penyelarasan teknik dan
prosedur mengikut peraturan-peraturan antarabangsa. Ini adalah untuk memastikan
bahawa kerja-kerja tersebut menerima perakuan yang sewajarnya, lebih-lebih lagi
kerana kedudukan Malaysia sebagai sebuah negara anggota UNESCO yang
mengguna pakai beberapa charter termasuk "Venice Charter" dan Burra Charter". (E.

Habson, 2004)

4.1.6 Kekurangan Tenaga Mahir Dan Kelengkapan

Kekurangan tenaga mahir untuk melakukan kerja-kerja pemuliharaan atau konservasi
bangunan-bangunan bersejarah merupakan salah satu cabaran yang sering dihadapi
oleh negara-negara yang masih baru dalam dalam proses pemuliharaan. Ini kerana
kurang minat terhadap bidang ini, disebabkan beberapa faktor dalam kalangan
masyarakat sekarang. Di samping itu, kurang kefahaman serta kesedaran akan
kepentingan pemuliharaan bangunan-bangunan bersejarah untuk masyarakat dan

negara juga tidak disedari oleh masyarakat.

Untuk melakukan kerja-kerja pemuliharaan bangunan-bangunan bersejarah
kelengkapan dari segi peralatan dan sebagainya diperlukan, supaya Kkerja-kerja
pemuliharaan dapat dilakukan dengan sempurna. Namun kekurangan kelengkapan
ini juga merupakan salah satu kekangan untuk melakukan aktiviti-aktiviti
pemuliharaan di negara-negara yang masih baru dalam proses pemuliharaan ini.
Kekurangan kelengkapan ini berkemungkinan akibat kos yang tinggi dan juga tahap
kemahiran yang rendah dalam aspek pengendalian kelengkapan sedia ada. Keadaan
ini menyebabkan negara bergantung akan kelengkapan dan tenaga mahir dari negara-
negara jiran seperti Indonesia, China dan sebagainya. Negara-negara demikian lebih
berpengalaman dan lebih ke hadapan dalam usaha konservasi bangunan-bangunan
bersejarah, mereka memiliki kelengkapan yang lengkap untuk melakukan kerja-kerja

konservasi bangunan-bangunan bersejarah.

4.2 Langkah-langkah Menyelamatkan Konservasi Bangunan Bersejarah dan
Warisan

Antara langkah-langkah yang perlu disegerakan oleh pihak kerajaan dalam usaha
untuk menyelamatkan Bangunan Bersejarah dan Warisan khususnya dalam
menanamkan minat sejarah dalam kalangan generasi muda amnya ialah:

a) Mengaplikasikan Undang-Undang dan peraturan yang telah ditetapkan seperti
Akta Warisan Kebangsaan 2005 dan Akta Benda Purba dengan sebaik-
baiknya;

b) Mengekalkan kewujudan bangunan bersejarah walaupun tempat tersebut
diketahui mempunyai nilai komersial untuk dibangunkan. Dalam hal ini
contoh-contoh pelaksanaan dan usaha yang telah dijalankan oleh negara-

negara yang lebih maju seperti Mesir perlu dicontohi;

d)

f)

9)

h)

Mengekalkan keunikan seni bina melalui penjagaan struktur binaan
bangunan-bangunan bersejarah secara berterusan oleh Kementerian
Penerangan Komunikasi dan Kebudayaan;

Sebagai aset mempromosikan kepada masyarakat antarabangsa, Kementerian
Pelancongan perlu memastikan bahawa pelancongan melibatkan lebih banyak
bangunan bersejarah sebagai sebahagian daripada pakejnya;

Menyediakan dana khas untuk memulihara dan memelihara bangunan-
bangunan bersejarah serta memperbanyakkan penganjuran program-program
yang berkaitan pemeliharaan dan pemuliharaan bangunan-bangunan
bersejarah di Malaysia kepada masyarakat;

Kerap menganjurkan seminar dan persidangan yang bercirikan bangunan-
bangunan bersejarah negara ini. Ini merupakan salah satu cara untuk
mempromosikan tempat-tempat tersebut di mata dunia;

Mural-mural yang berunsurkan bangunan-bangunan bersejarah harus dilukis
di dinding-dinding sekolah dan bangunan-bangunan bersejarah. Ini untuk
memupuk perasaan sayang dan bangga serta rasa ingin tahu akan bangunan
bersejarah dalam kalangan murid-murid dan orang awam;

Pihak sekolah berperanan penting dalam menganjurkan pertandingan-
pertandingan seperti menulis esei, puisi, kuiz dan sebagainya mengenai
usaha-usaha menjaga bangunan bersejarah kepada murid-murid sewaktu
menyambut bulan kemerdekaan negara di peringkat sekolah;

Penganjuran program lawatan ke tempat-tempat bersejarah yang terdapat di
negara kita oleh kelab dan persatuan di sekolah untuk memberi peluang
kepada murid-murid mengenali bangunan-bangunan bersejarah dengan lebih

dekat. Dalam hal ini, contoh-contoh di United Kingdom boleh dicontohi

apabila kanak-kanak sekolah rendah dibawa melawat British National
Archive bagi memberikan pendedahan dan kecintaan sejarah kepada generasi
muda;

J) Sewaktu musim cuti sekolah, ibu bapa perlu membawa anak-anak mereka
melawat bangunan bersejarah agar anak-anak mereka dapat menghayati akan
keunikan bangunan tersebut dan seterusnya ini akan memupuk semangat
patriotik dalam diri mereka;

k) Sejarah tentang bangunan-bangunan bersejarah diperturunkan oleh ibubapa
kepada anak-anak supaya anak-anak belajar menghargainya;

I) Dokumentari-dokumentari yang berkaitan bangunan-bangunan bersejarah
perlu diterbitkan dan dicetak oleh media massa termasuk media cetak serta

elektronik untuk tatapan generasi sekarang dan akan datang.

4.3 Kesimpulan

Secara umumnya cabaran-cabaran yang perlu dilalui juga agak sukar dan perlu
difikirkan langkah bagi membantu agar aktiviti ini tidak pupus sekaligus membantu
peranan pentingnya dalam membantu pembinaan negara bangsa. Di antara cabaran
yang dikenalpasti menjadi cabaran kepada aktiviti pemuliharaan ini ialah kekeliruan
birokrasi, kurang kefahaman, dilema konservasi dan rekonstruksi, dilema nilai
warisan dan pembangunan, tafsiran undang-undang yang berbeza, kekurangan
kemahiran dan pengalaman dan juga kekurangan kelengkapan. Berdasarkan
kenyataan di atas dapat disimpulkan bahawa sejarah, sama ada dalam bentuk data,
perkakasan, persekitaran ataupun bangunan memang memainkan peranan penting

dalam kehidupan manusia. Justeru, terdapat keperluan untuk proses pembangunan

semula elemen-elemen tersebut terutamanya bangunan-bangunan yang sedia wujud
dan masih kekal ataupun yang diperolehi melalui proses carigali. Ini bertujuan
membantu manusia mengenali sejarah serta identiti mereka agar dapat mewujudkan
rasa cinta kepada negara sekaligus menyumbang ke arah pembangunan negara secara

menyeluruh.

BAB LIMA

RUMUSAN

Peristiwa Perjanjian Pangkor 1874 merupakan satu detik penting yang tidak dapat
dinafikan dalam sejarah perkembangan negara ini. Perjanjian itu bukan sahaja
menamatkan Perang Larut antara pelombong-pelombong Cina yang telah lama
berlarutan. lanya juga telah menjadi detik penting kepada wujudnya perbandaran
moden di Tanah Melayu. “Thai-peng” atau “Tai-ping” merupakan hasil terpenting
dari peristiwa Perjanjian tersebut. Semua pihak berharap keamanan dan kedamaian
yang berterusan akan berlaku di Taiping sejajar dengan perubahan yang berlaku.
Klian Pauh atau Kelian Pauh yang bertukar nama menjadi Taiping menjadi bandar
moden pertama di Federated Malay States dan diangkat menjadi ibu kota
pentadbiran negeri Perak. Bermulalah detik perubahan dari kawasan perlombongan
dan kawasan perang menjadi sebuah perbandaran moden yang kemudiannya
meninggalkan warisan bangunan-bangunan bersejarah kepada Taiping dan negeri
Perak khususnya juga negara Malaysia ini secara umumnya. Perubahan pesat di
Taiping bersesuaian dengan kepentingan bandar ini di Tanah Melayu pada ketika itu.
Proses membentuk bandar yang sesuai dengan kedudukannya, pihak kolonial British
dan juga penduduk setempat sama ada penduduk tempatan atau pun para pelombong
Cina telah sama sama berperanan membina bangunan-bangunan keperluan
masyarakat di Taiping seperti sekolah, hospital, tempat beribadat, bangunan
perkhidmatan kerajaan, bangunan alat perhubungan — telegraf dan pos, penjara, berek
askar dan polis, kediaman pemimpin dan beberapa lagi bangunan yang menjadi
keperluan awam. Antara bangunan-bangunan yang dibina sepanjang 1870an
sehinggalah 1937 ialah Government English School Kamunting yang disumbangkan

seorang pelombong Cina yang terkemuka, bangunan telegraf dan old & new public

office yang merupakan bangunan pentadbiran Residen British dan juga perkhidmatan
awam, hospital Yeng Wah dan hospital umum Taiping yang disumbangkan
pelombong-pelombong Cina dan juga pihak berkuasa British, Masjid Jalan Kota
yang disumbangkan masyarakat Islam tempatan dan beberapa lagi bangunan

bersejarah dan warisan yang ada di Taiping sehingga kini.

Bangunan-bangunan bersejarah dan warisan ini merupakan aset atau bukti yang
penting dan tinggi nilainya kepada generasi masa kini dan juga pada masa akan
datang lebih-lebih lagi dalam usaha untuk mengenali identiti dan juga kehebatan
generasi silam. lanya akan sangat berfaedah dari sudut politik, terutama dalam
membicarakan perkembangan masyarakat majmuk di Malaysia. Manakala dari segi
ekonomi pula tidak dapat dinafikan bahawa bangunan bersejarah dan warisan ini
merupakan antara faktor penyumbang terpenting kepada industri pelancongan
tempatan, terutamanya dari aspek pelancongan warisan. Kepentingan pelancongan
warisan ini kepada negara sememangnya tidak dapat kita nafikan, sebagai contoh
apabila negara dilanda Pandemik Covid 19 sepanjang tempoh 2020-2021, negara
telah kehilangan pendapatan sehingga RM60 billion diakibatkan penutupan semua
empat-tempat berkaitan pelancongan warisan ini. Ini membuktikan bangunan
bersejaran dan warisan sememangnya penting dalam memberikan sumbangan
dengan cara yang tersendiri kepada sesebuah negara khususnya dari segi komersial
dan sosial. Selain itu, dari sudut sosialnya juga bangunan-bangunan bersejarah dan
warisan ini dapat menyumbang kepada perpaduan negara ini. Kewujudan masyarakat
majmuk bermakna wujudnya pelbagai seni warisan dan budaya. Justeru itu, semua
seni warisan dan budaya ini secara umumnya menjadi seni warisan budaya Malaysia.

Rasa kepunyaan ke atas semua aspek warisan termasuk bangunan-bangunan

bersejaran dan warisan ini secara langsung turut membentuk perpaduan dalam
kalangan rakyat pelbagai kaum di Malaysia. Maka oleh itu, pihak kerajaan tidak
dapat tidak, harus menggunakan pendekatan yang mantap untuk memelihara dan
memulihara bangunan bersejarah dan warisan ini secara ‘win-win situation’. Ini
dapat dilihat dan direalisasikan, dimana kerajaan akan bertanggungjawab kepada
pemuliharaan dan pemeliharaan bangunan-bangunan bersejarah dan warisan ini,

sekaligus akan menyumbang kepada peningkatan pendapatan negara.

Negara Malaysia terdiri daripada penduduk berbilang kaum dan etnik yang mana
nilai-nilai pemuliharan bangunan bersejarah dan warisan ini dilihat dapat membantu
membina sebuah negara bangsa dengan cara yang tersendiri. Jika dibandingkan
dengan negara-negara maju yang lain, memang tidak dapat disangkal bahawa usaha
pemuliharaan bangunan bersejarah di Malaysia masih jauh lagi. Namun usaha-usaha
yang diberikan oleh pelbagai pihak untuk aktiviti-aktiviti pemuliharaan harus
disanjungi akan jasa mereka dalam proses ini. Ini adalah penting kerana kebutaan
dan kegagalan masyarakat negara ini mengenali sejarah negara akan mendatangkan
bahaya dan menjadi ancaman kepada proses perpaduan dan perkembangan negara
secara menyeluruh dan apa yang lebih menakutkan ialah berulangnya tragedi

berdarah 1969.

Aktiviti pemuliharaan warisan sejarah merupakan suatu langkah berkesan dalam
menentukan kejayaan pembinaan negara bangsa yang boleh dinikmati secara
saksama oleh masyarakat majmuk di Malaysia, di mana aktiviti pemuliharaan secara
umumnya mempunyai kepentingannya yang tersendiri. Pemuliharaan adalah penting

untuk proses penilaian sejarah serta untuk menonjolkan kemajuan tamadun.

Pemuliharaan turut dilihat kritikal dalam peningkatan taraf warisan sejarah dan
budaya bangsa. Selain itu, usaha ini juga penting untuk mengintegrasikan proses
pembangunan negara. Antara peranan yang dimainkan oleh aktiviti pemuliharaan
warisan budaya bangsa terhadap usaha pembinaaan negara bangsa ialah pengekalan
identiti bangsa yang membantu menanamkan semangat nasionalisme dalam kalangan
rakyat. Pemuliharaan juga penting bagi memberikan kesempatan kepada kerja-kerja
penyelidikan yang mampu mengukuhkan lipatan sejarah sesebuah negara. Malahan,
pemuliharaan juga memberikan sumbangan ekonomi di mana ianya dapat membantu
meningkatkan kestabilan ekonomi negara. Walau bagaimanapun pemuliharaan
seperti hal-hal yang lain juga menghadapi pelbagai cabaran untuk terus wujud di

masa akan datang.

Di samping itu, tahap kesedaran yang rendah dalam kalangan masyarakat turut
menjadi halangan kepada proses pemuliharaan mahu atau sedang dilaksanakan.
Misalnya, sesetengah pihak yang memiliki bangunan bersejarah dan warisan telah
mempamerkan persepsi yang tidak menyenangkan terhadap keperluan pemuliharaan
dan kurang memberikan kerjasama sewaktu proses konservasi sedang dijalankan.
Lebih menyedihkan apabila pemerhatian terhadap harta-harta persendirian hanya
dapat dilakukan dari jarak jauh sahaja. Ini sama ada kerana pemilik tidak memberi

kebenaran atau tidak dapat menghubungi mereka.

Industri pelancongan warisan semakin menjadi keperluan dalam usaha meningkatkan
ekonomi negara. Berdasarkan kepada sasaran kerajaan Malaysia sempena Tahun
Melawat Malaysia 2020 yang mensasarkan jumlah kedatangan pelancong ke negara

kita adalah seramai 28 juta orang. Melalui angka ini kerajaan menjangkakan akan

memperolehi pendapatan sebanyak 76 bilion dan sudah pasti akan mempertingkatkan
rizab negara. Oleh yang demikian, penyelidikan ini merupakan asas untuk mengenal
pasti potensi bangunan bersejarah dan warisan yang terdapat di Taiping bagi
dibangunkan untuk industri pelancongan warisan yang menjadi sinergi kepada
kempen melawat Malaysia sama ada pada tahun 2020 mahupun tahun-tahun

selepasnya.

Dari segi usaha konservasi dan preservasi bangunan bersejarah dan warisan, ia
sangat berkait dengan pengetahuan dan kesedaran awam terhadap bangunan
bersejarah dan warisan. Oleh yang demikian, adalah diharapkan satu kajian yang
lebih komprehensif mengenai perkara ini dapat dilaksanakan seperti kajian tentang
tahap kepuasan pelancong di Tapak warisan Dunia Georgetown. Kajian sebegini
dapat dijadikan panduan ke arah memantapkan usaha memulihara tapak warisan dan
bangunan bersejarah di Taiping. Selain dari itu kajian dokumentasi tentang bangunan
bersejarah dan warisan di negara ini boleh diperluaskan lagi, di mana usaha-usaha
yang dilaksanakan dapat membantu kerajaan mendapatkan lebih banyak
pengiktirafan daripada badan dunia untuk mewartakan bangunan bersejarah dan
warisan yang ada, sebagai Warisan Dunia. Perkembangan terbaru ialah kejayaan
Malaysia mendapatkan pengiktirafan UNESCO apabila Warisan Arkeologi Lembah
Lenggong diiktiraf sebagai Tapak Warisan Dunia semasa Persidangan World
Heritage Committee sesi ke 36 di St. Petersburg, Rusia pada 30 Jun 2012 (Anjung

Warisan, 2012).

